
四、得大人八念，必得四禪 

《中阿含．74八念經》A. VIII. 30. Anuruddha，[No. 46, No. 125.(42.6)] 

1）尊者阿那律陀心中生七念 

[0540c20] 我聞如是： 

一時，佛遊婆奇瘦1，在鼉山怖林鹿野園2中。 

 

[0540c21] 爾時，尊者阿那律陀在枝提瘦水渚林3中。 

彼時，尊者阿那律陀在安靜處燕坐思惟，心作是念： 

「道從無欲，非有欲得。 

道從知足，非無厭得。 

道從遠離，非樂聚會，非住聚會，非合聚會得。 

道從精勤，非懈怠得。 

道從正念，非邪念得。 

道從定意，非亂意得。 

道從智慧，非愚癡得。」4 

 
1 婆奇瘦：Bhaggesu 音譯，在婆奇民眾中。 
2 鼉山：Suṃsumāra-gira(/giri)，婆奇國的首都。怖林：Bhesakaḷā-

vana，城市的一座園林，巴利註釋書說佛陀雨安居第八夏便是在此

處。鹿野園：Miga-dāya。 
3 枝提瘦：Cetīsu 音譯，在枝提民眾中。水渚林：即 Pācīnavaṃsa-

dāya？金毘羅三賢者於此中共住修行時佛陀離開僧團首次爭執的科

杉比(Kosambī)來此訪視。 
4 無欲：app’iccha，少欲。有欲：mah’iccha，大欲。知足：

santuṭṭha，滿足的。無厭：asantuṭṭha，不滿足的。遠離：

pavivitta，分離的、離群的。聚會：saṅgaṇikā-rāma，樂群聚的。精

勤：āraddha-vīriya，奮起精力。懈怠：kusīta，怠惰的。正念：

2）世尊來稱歎 

[0540c27] 於是，世尊以他心智知尊者阿那律陀心中所念、

所思、所行。 

世尊知已，即入如其像定，以如其像定猶若力士屈申臂頃，

如是世尊從婆奇瘦鼉山怖林鹿野園中忽沒不現，住枝提瘦水

渚林中尊者阿那律陀前。 

是時，世尊便從定覺，歎尊者阿那律陀曰： 

「善哉！善哉！阿那律陀！謂汝在安靜處燕坐思惟，心作是

念： 

『道從無欲，非有欲得。 

道從知足，非無厭得。 

道從遠離，非樂聚會，非住聚會，非合聚會得。 

道從精勤，非懈怠得。 

道從正念，非邪念得。 

道從定意，非亂意得。 

道從智慧，非愚癡得。』 

3）得第八 大人之念，必得四禪 

[0541a10] 「阿那律陀！汝從如來更受第八大人之念5；受

已，便思道從不戲、樂不戲、行不戲，非戲、非樂戲、非行

 

upaṭṭhita-ssati，現起正念。邪念：muṭṭha-ssati，散亂念。定意：

samāhita，凝聚的。亂意：asamāhita，不凝聚的。智慧：

paññavant，有智慧的。愚癡：duppañña，劣慧的。 
5 第八大人之念：Aṭṭhama mahā-purisa-vitakka。 

戲得。6 

阿那律陀！若汝成就此大人八念者，汝必能離欲、離惡不善

之法…至…得第四禪成就遊。 

3.1）以四喻喻  

阿那律陀！若汝成就大人八念， 

而復得此四增上心、現法樂居7，易不難得者， 

如王、王臣有好緘簏，盛滿種種衣， 

中前欲著，便取著之，中時、中後若欲著衣，便取著之，隨

意自在。 

阿那律陀！汝亦如是，得糞掃衣為第一服，汝心無欲，行此

住止行。 

 

[0541a20] 「阿那律陀！若汝成就大人八念，而復得此四增

上心、現法樂居，易不難得者， 

如王、王臣有好廚宰，種種淨妙甘美餚饍。 

阿那律陀！汝亦如是，常行乞食為第一饌，汝心無欲，行此

住止行。 

 

[0541a24] 「阿那律陀！若汝成就大人八念，而復得此四增

上心、現法樂居，易不難得者， 

 
6 非戲、非樂戲、非行戲得：nāyaṃ dhammo papañcārāmassa 

papañcaratino，此法非為樂增殖（戲論）者、非為愛好增殖者。 
7 四增上心、現法樂居：catunnaṃ jhānānaṃ ābhicetasikānaṃ diṭṭha-

dhamma-sukha-vihārānaṃ。 

如王、王臣有好屋舍，或樓閣宮殿。 

阿那律陀！汝亦如是，依樹下止為第一舍，汝心無欲，行此

住止行。 

 

[0541a28] 「阿那律陀！若汝成就大人八念，而復得此四增

上心、現法樂居，易不難得者， 

如王、王臣有好床座，敷以氍氀、毾 ，覆以錦綺、羅縠，

有襯體被，兩頭安枕，加陵伽波惒邏波遮悉哆羅那8。 

阿那律陀！汝亦如是，草座葉座為第一座，汝心無欲，行此

住止行。 

3.2）得安樂，無苦患…得阿那含  

[0541b05] 「阿那律陀！若汝成就大人八念，而復得此四增

上心，現法樂居，易不難得者， 

如是，汝若遊東方，必得安樂，無眾苦患； 

若遊南方、西方、北方者，必得安樂，無眾苦患。 

 

[0541b09] 「阿那律陀！若汝成就大人八念，而復得此四增

上心，現法樂居，易不難得者， 

我尚不說汝諸善法住，況說衰退？ 

但當晝夜增長善法而不衰退。 

 

 
8 加陵伽-波惒邏-波遮悉多羅那：Kadali-miga-pavara-paccattharaṇa 音

譯，意為卡德里鹿皮的優質蓋布。卡德里(Kadali)為一種鹿名。 

[0541b12] 「阿那律陀！若汝成就大人八念，而復得此四增

上心，現法樂居，易不難得者， 

汝於二果必得其一， 

或於現世得究竟智，或復有餘得阿那含。 

 

[0541b16] 「阿那律陀！汝當成就此大人八念，亦應得此四

增上心，現法樂居，易不難得已， 

然後於枝提瘦水渚林中受夏坐也。」 

 

[0541b18] 爾時，世尊為尊者阿那律陀說法，勸發、渴仰、

成就、歡喜； 

無量方便為彼說法，勸發、渴仰、成就、歡喜已， 

入如其像定，以如其像定，猶若力士屈申臂頃， 

如是，世尊從枝提瘦水渚林中忽沒不見，住婆奇瘦鼉山怖林

鹿野園中。 

4）世尊為比丘眾說八大人念 

[0541b24] 彼時，尊者阿難執拂侍佛。 

於是，世尊便從定覺，迴顧告曰： 

「阿難！若有比丘遊鼉山怖林鹿野園中者，令彼一切皆集講

堂，集講堂已，還來白我。」 

 

[0541b27] 尊者阿難受佛教已，稽首禮足，即行宣勅： 

「諸有比丘遊鼉山怖林鹿野園中者，令彼一切皆集講堂。」 

集講堂已，還詣佛所，頭面禮足，却住一面，白曰： 

「世尊！諸有比丘遊鼉山怖林鹿野園中者，已令一切皆集講

堂，唯願世尊自當知時。」 

 

[0541c04] 於是，世尊將尊者阿難往詣講堂，於比丘眾前敷

座而坐，坐已，告曰： 

「諸比丘！我今為汝說大人八念。 

汝等諦聽！善思念之！」 

時，諸比丘受教而聽。 

 

[0541c07] 佛言：「大人八念者， 

謂道從無欲，非有欲得； 

道從知足，非無厭得； 

道從遠離，非樂聚會、非住聚會、非合聚會得； 

道從精勤，非懈怠得； 

道從正念，非邪念得； 

道從定意，非亂意得； 

道從智慧，非愚癡得； 

道從不戲、樂不戲、行不戲、非戲、非樂戲、非行戲得。 

4.1）道從無欲，非有欲得  

[0541c13] 「云何道從無欲，非有欲得？ 

謂比丘得無欲，自知得無欲，不令他人知『我無欲』； 

得知足…[略]…得遠離…得精勤…得正念…得定意…得智

慧… 

得不戲，自知得不戲，不欲令他知『我無欲』。 

是謂道從無欲，非有欲得。 

4.2）道從知足，非無厭得  

[0541c17] 「云何道從知足，非無厭得？ 

謂比丘行知足，衣取覆形，食取充軀。 

是謂道從知足，非無厭得。 

4.3）道從遠離…非合聚會得  

[0541c20] 「云何道從遠離，非樂聚會、非住聚會、非合聚

會得？ 

謂比丘行遠離，成就二遠離，身及心俱遠離。 

是謂道從遠離，非樂聚會、非住聚會、非合聚會得。 

4.4）道從精勤，非懈怠得  

[0541c23] 「云何道從精勤9，非懈怠得？ 

謂比丘常行精進，斷惡不善，修諸善法，恒自起意，專一堅

固，為諸善本不捨方便。 

是謂道從精勤，非懈怠得。 

4.5）道從正念，非邪念得  

[0541c26] 「云何道從正念，非邪念得？ 

謂比丘觀內身如身，觀內覺…[略]…心…法如法。 

是謂道從正念，非邪念得。 

 
9 勤【CB】【麗-CB】，進【大】。 

4.6）道從定意，非亂意得  

[0541c28] 「云何道從定意，非亂意得？ 

謂比丘離欲、離惡不善之法…至…得第四禪成就遊。 

是謂道從定意，非亂意得。 

4.7）道從智慧，非愚癡得  

[0542a02] 「云何道從智慧，非愚癡得？ 

謂比丘修行智慧，觀興衰法，得如是智，聖慧明達，分別曉

了，以正盡苦。 

是謂道從智慧，非愚癡得。 

4.8）道從不戲…非行戲得  

[0542a05] 「云何道從不戲、樂不戲、行不戲、非戲、非樂

戲、非行戲得？ 

謂比丘意常滅戲，樂住無餘涅槃，心恒樂住，歡喜意解，是

謂道從不戲、樂不戲、行不戲、非戲、非樂戲、非行戲得。 

4.9）阿那律陀比丘為例  

[0542a09] 「諸比丘！阿那律陀比丘成就此大人八念已，然

後枝提瘦水渚林中受夏坐也。 

我以此教彼在遠離獨住，心無放逸，修行精勤。 

彼在遠離獨住，心無放逸，修行精勤已──族姓子所為，剃

除鬚髮，著袈裟衣，至信、捨家、無家、學道者，唯無上梵

行訖──於現法中自知自覺，自作證成就遊：『生已盡，梵

行已立，所作已辦，不更受有』，知如真。」 

5）尊者阿那律陀得阿羅呵以偈頌 

[0542a16] 是時，尊者阿那律陀得阿羅呵，心正解脫，得長

老上尊，則於爾時而說頌曰： 

 

「遙知我思念，  無上世間師， 

 正身心入定，  乘虛忽來到。 

 如我心所念，  為說而復過， 

 諸佛樂不戲，  遠離一切戲。 

 

 既從彼知法，  樂住正法中， 

 逮得三昧達，  佛法作已辦。 

 我不樂於死，  亦不願於生， 

 隨時任所適，  立正念正智。 

 

 鞞耶離竹林，  我壽在彼盡， 

 當在竹林下，  無餘般涅槃。」 

 

[0542a29] 佛說如是，尊者阿那律陀及諸比丘，聞佛所說，

歡喜奉行。 

五、生活中的禪功：尊者舍利子修持念身  

《中阿含．24師子吼經》A.IX.11 Vuttha 

（注：此與巴利本近乎相同。AN9.11, Sīhanāda-suttaṃ） 

1）尊者舍梨子安居盡遊方去 

[0452b23] 我聞如是： 

一時，佛遊舍衛國，在勝林給孤獨園。 

 

[0452b24] 爾時，世尊與大比丘眾俱，於舍衛國而受夏坐

10，尊者舍梨子亦遊舍衛國而受夏坐。於是，尊者舍梨子舍

衛國受夏坐訖，過三月已，補治衣竟，攝衣持鉢，往詣佛

所，稽首禮足，却坐一面，白曰：「世尊！我於舍衛國受夏

坐訖。世尊！我欲遊行人間11。」 

 

[0452b29] 世尊告曰： 

「舍梨子！汝去，隨所欲。諸未度者當令得度，諸未脫者當

令得脫，諸未般涅槃者令得般涅槃。 

舍梨子！汝去，隨所欲。」 

 

 
10 夏坐：vassa-āvāsa，雨安居。印度一年只有三季：熱季(3-5 月)、

雨季(6-9 月)、寒季(10-2 月)。 
11 遊行人間：janapada-cārika，各國行腳或周遊全國。 

[0452c03] 於是，尊者舍梨子聞佛所說，善受善持，即從坐

12起，稽首佛足，繞三匝而去，還至己房，收舉床座，攝衣

持鉢，即便出去遊行人間。 

2）被告狀輕慢他人 

[0452c06] 尊者舍梨子去後不久，有一梵行在於佛前犯相違

法13，白世尊曰：「今日尊者舍梨子輕慢14我已，遊行人

間。」 

 

[0452c09] 世尊聞已，告一比丘： 

「汝往舍梨子所，語舍梨子： 

『世尊呼汝。汝去不久，有一梵行在於我前犯相違法，而作

是語：「世尊！今日尊者舍梨子輕慢我已，遊行人

間。」』」 

 

[0452c13] 一比丘受教已，即從坐起，禮佛而去。 

於是，尊者阿難住世尊後執拂侍佛。 

 

[0452c14] 一比丘去後不久，尊者阿難即持戶鑰，遍至諸

房，見諸比丘便作是語： 

「善哉！諸尊！速詣講堂，今尊者舍梨子當在佛前而師子

 
12 坐【大】，座【宋】【元】【明】，後同。坐，古通「座」。 
13 犯相違法：khīyana-dhammaṃ āpanno，舉發違法；提出指責事；

舉罪。 
14 輕慢：āsajja appaṭinissajja，攻擊又未道歉。āsajja < āsādeti, Ger. 

攻擊、侮辱。 

吼。若尊者舍梨子所說甚深，息中之息，妙中之妙；如是說

者，諸尊及我得聞此已，當善誦習，當善受持。」 

彼時，諸比丘聞尊者阿難語已，悉詣講堂。 

 

[0452c21] 爾時，一比丘往詣尊者舍梨子所，白曰： 

「世尊呼汝：『汝去不久，有一梵行在於我前犯相違法，而

作是語：“世尊！今日尊者舍梨子輕慢我已，遊行人

間。”』」 

 

[0452c24] 於是，尊者舍梨子聞已，即從坐起，便還詣佛，

稽首禮足，却坐一面。佛便告曰： 

「舍梨子！汝去不久，有一梵行在於我前犯相違法，而作是

語：『世尊！今日尊者舍梨子輕慢我已，遊行人間。』 

舍梨子！汝實輕慢一梵行已而遊人間耶？」 

3）尊者舍梨子佛前回應 

3.1）有身身念者不輕慢他  

3.1.1）心如截角牛喻  

[0453a01] 尊者舍梨子白曰： 

「世尊！若無身身念15者，彼便輕慢於一梵行而遊人間。 

世尊！我善有身身念，我當云何輕慢一梵行而遊人間？ 

 
15 身身念：Kāye kāyagatāsati，於身巡身念。 

世尊！猶截角牛，至忍溫良，善調善御16，從村至村，從巷

至巷，所遊行處，無所侵犯17。 

世尊！我亦如是，心如截角牛，無結無怨，無恚無諍18，極

廣甚大，無量善修，遍滿一切世間成就遊。 

世尊！若無身身念者，彼便輕慢於一梵行而遊人間。 

世尊！我善有身身念，我當云何輕慢一梵行而遊人間？ 

3.1.2）心如截兩手旃陀羅子喻  

[0453a11] 「世尊！猶旃陀羅子19而截兩手，其意至下，從

村至村，從邑至邑，所遊行處，無所侵犯。20 

世尊！我亦如是，心如截手旃陀羅子，無結無怨，無恚無

諍，極廣甚大，無量善修，遍滿一切世間成就遊。 

世尊！若無身身念者，彼便輕慢於一梵行而遊人間。 

世尊！我善有身身念，我當云何輕慢一梵行而遊人間？ 

 
16 至忍溫良，善調善御：sūrato sudanto suvinīto，柔和的、完全被調

御的、完全受訓的。 
17 無所侵犯：na kiñci hiṃsati，未有任何傷害。 
18 結 ：鬱結；怨：埋怨；恚：恚怒；諍：爭執。 
19 旃陀羅子：Caṇḍāla-kumāraka (+vā caṇḍāla-kumārikā vā)，賤民童

子（或賤民童女）。。 
20 ‘‘Seyyathāpi, bhante, caṇḍālakumārako vā caṇḍālakumārikā vā 

kaḷopihattho nantakavāsī gāmaṃ vā nigamaṃ vā pavisanto 
nīcacittaṃyeva upaṭṭhapetvā pavisati.’’ 「世尊！猶如旃陀羅童男或

旃陀羅童女，手持壼、著破舊衣，進入村落或鄉鎮時，懷著謙卑心

而進入。」 



佛說修道次第之五、六：證四禪那，得三明 2-2 

-25- 

3.1.3）心如大地喻  

[0453a18] 「世尊！猶若如地，淨與不淨，大便、小便、

涕、唾悉受，地不以此而有憎愛，不羞不慙，亦不愧恥。21 

世尊！我亦如是，心如彼地，無結無怨，無恚無諍，極廣甚

大，無量善修，遍滿一切世間成就遊。 

世尊！若無身身念者，彼便輕慢於一梵行而遊人間。 

世尊！我善有身身念，我當云何輕慢一梵行而遊人間？ 

3.1.4）心如水喻  

[0453a25] 「世尊！猶若如水，淨與不淨，大便、小便、

涕、唾悉洗，水不以此而有憎愛，不羞不慙，亦不愧恥。 

世尊！我亦如是，心如彼水，無結無怨，無恚無諍，極廣甚

大，無量善修，遍滿一切世間成就遊。 

世尊！若無身身念者，彼便輕慢於一梵行而遊人間。 

世尊！我善有身身念，我當云何輕慢一梵行而遊人間？ 

3.1.5）心如火喻  

[0453b03] 「世尊！猶若如火，淨與不淨，大便、小便、

涕、唾悉燒，火不以此而有憎愛，不羞不慙，亦不愧恥。 

世尊！我亦如是，心如彼火，無結無怨，無恚無諍，極廣甚

大，無量善修，遍滿一切世間22成就遊。 

 

21 憎愛：jigucchati，厭惡、厭嫌；憎，厭惡。羞慙：harāyati，慚

愧、羞愧。愧恥：aṭṭīyati，苦惱、困惑。 
22 世間【CB】，間世【大】。 



五、生活中的禪功：尊者舍利子修持念身 

-26- 

世尊！若無身身念者，彼便輕慢於一梵行而遊人間。 

世尊！我善有身身念，我當云何輕慢一梵行而遊人間？ 

3.1.6）心如風喻 

[0453b10] 「世尊！猶若如風，淨與不淨，大便、小便、

涕、唾悉吹，風不以此而有憎愛，不羞不慙，亦不愧耻。 

世尊！我亦如是，心如彼風，無結無怨，無恚無諍，極廣甚

大，無量善修，遍滿一切世間成就遊。 

世尊！若無身身念者，彼便輕慢於一梵行而遊人間。 

世尊！我善有身身念，我當云何輕慢一梵行而遊人間？ 

3.1.7）心如掃箒喻 

[0453b16] 「世尊！猶如掃箒23，淨與不淨，大便、小便、

涕、唾悉掃，箒24不以此而有憎愛，不羞不慙，亦不愧耻。 

世尊！我亦如是，心如掃箒，無結無怨，無恚無諍，極廣甚

大，無量善修，遍滿一25切世間成就遊。 

世尊！若無身身念者，彼便輕慢於一梵行而遊人間。 

世尊！我善有身身念，我當云何輕慢一梵行而遊人間？ 

 

23 掃箒：rajo-haraṇa，除塵器，塵拂。箒【大】，篲【宋】【元】

【明】，後同。箒：同「帚」，所以掃刷。篲：竹掃帚。 

24 箒【大】，掃箒【宋】【元】【明】。 
25 一【CB】， 【大】。 

3.1.8）心如晡旃尼喻 

[0453b23] 「世尊！猶晡旃尼26，淨與不淨，大便、小便、

涕、唾悉拭，晡旃尼不以此故而有憎愛，不羞不慙，亦不愧

耻。 

世尊！我亦如是，心如晡旃尼，無結無怨，無恚無諍，極廣

甚27大，無量善修，遍滿一切世間成就遊。 

世尊！若無身身念者，彼便輕慢於一梵行而遊人間。 

世尊！我善有身身念，我當云何輕慢一梵行而遊人間？ 

3.1.9）觀身如破瓶 流漏不淨 

[0453c01] 「世尊！猶如膏瓶處處裂破，盛滿膏已而著日

中，漏遍漏、津遍津28。若有目人，來住一面，見此膏瓶處

處裂破，盛滿膏已而著日中，漏遍漏、津遍津。 

世尊！我亦如是，常觀此身九孔不淨，漏遍漏、津遍津。 

世尊！若無身身念者，彼便輕慢於一梵行而遊人間。 

世尊！我善有身身念，我當云何輕慢一梵行而遊人間？ 

3.1.10）觀臭腐身 如美人掛屍 

[0453c08] 「世尊！猶如有一自喜年少，沐浴澡洗，熏以塗

香，著白淨衣，瓔珞自嚴，剃鬚治髮，頭冠華鬘； 

若以三屍，死蛇、死狗及以死人，青瘀膖脹，極臭爛壞，不

淨流漫，繫著咽頸，彼懷羞慙，極惡穢之。 

 
26 Puñchanī 音譯，意為抹布、擦拭用的布料。 
27 甚【CB】，廣【大】。 
28 津：滋潤、潤濕、浸潤。 

世尊！我亦如是，常觀此身臭處不淨，心懷羞慙，極惡穢

之。 

世尊！若無身身念者，彼便輕慢於一梵行而遊人間。 

世尊！我善有身身念，我當云何輕慢一梵行而遊人間？」 

4）告狀的比丘懺悔 

[0453c17] 於是，彼比丘即從坐起，稽首佛足，白世尊曰：

「悔過！世尊！自首！善逝！ 

如愚如癡，如不定，如不善。29所以者何？ 

謂我以虛妄言誣謗清淨梵行舍梨子比丘。 

世尊！我今悔過，願為受之，見已發露，後不更作。」 

 

[0453c21] 世尊告曰：「如是。比丘！ 

汝實如愚如癡，如不定，如不善。所以者何？ 

謂汝以虛妄言，空無真實，誣謗清淨梵行舍梨子比丘。 

汝能悔過，見已發露，後不更作。 

若有悔過，見已發露，後不更作者，如是長養於聖法、律則

不衰退。」 

 

[0453c26] 於是，佛告尊者舍梨子：「汝速受彼癡人悔過，

莫令彼比丘即於汝前頭破七分。」 

 

[0453c28] 尊者舍梨子即為哀愍彼比丘故，便受悔過。 

 
29 如愚如癡，如不定，如不善：yathā-bālaṃ yathā-mūḷhaṃ yathā-

akusalaṃ，「如此愚癡，如此愚昧，如此不善」。 

[0453c29] 佛說如是。尊者舍梨30子及諸比丘，聞佛所說，

歡喜奉行。 

 

 

六、收伏嫌惡心 

《中阿含．25水喻經》 A. V. 162. Āghātavinaya.  

1）五除惱法 

[0454a05] 我聞如是： 

一時，佛遊舍衛國，在勝林給孤獨園。 

 

[0454a06] 爾時，尊者舍梨子告諸比丘： 

「諸賢！我今為汝說五除惱法。諦聽！諦聽！善思念之！」 

彼諸比丘受教而聽。 

 

[0454a08] 尊者舍梨子言：「云何為五？ 

諸賢！或有一人身不淨行，口淨行，若慧者見，設生恚惱，

應當除之。31 

復次，諸賢！或有一人口不淨行，身淨行，若慧者見，設生

恚惱，應當除之。 

復次，諸賢！或有一人身不淨行，口不淨行，心少有淨，若

 
30 梨【CB】，利【大】。 
31 恚惱：āghāta，嫌惡、敵意。paṭivinayā：除、調伏。 

慧者見，設生恚惱，應當除之。 

復次，諸賢！或有一人身不淨行，口、意不淨行，若慧者

見，設生恚惱，應當除之。 

復次，諸賢！或有一人身淨行，口、意淨行，若慧者見，設

生恚惱，應當除之。 

1.1）身不淨行，口淨行…見者生惱如何除？ 

[0454a17] 「諸賢！或有一人身不淨行，口淨行， 

若慧者見，設生恚惱，當云何除32？ 

諸賢！猶如阿練若33比丘持糞掃衣34，見糞聚中所棄弊衣，

或大便污，或小便、涕、唾及餘不淨之所染污； 

見已，左手執之，右手舒張； 

若非大便、小便、涕、唾及餘不淨之所污處，又不穿者，便

裂取之。 

如是，諸賢！或有一人身不淨行，口淨行， 

莫念彼身不淨行也，但當念彼口之淨行， 

若慧者見，設生恚惱，應如是除。 

1.2）口不淨行，身淨行…見者生惱如何除？ 

[0454a26] 「諸賢！或有一人口不淨行，身淨行， 

若慧者見，設生恚惱，當云何除？ 

 
32 除【CB】，徐【大】。 
33 阿練若：Arañña，森林。 
34 持糞掃衣：paṃsu-kūlika，paṁsu 塵土、塵垢，kūla 堆，持塵土垢

堆布製成衣者。 

諸賢！猶村外不遠，有深水池，藳35草所覆； 

若有人來，熱極煩悶，飢渴頓乏，風熱所逼， 

彼至池已，脫衣置岸，便入池中，兩手披藳，恣意快浴，除

熱煩悶，飢渴頓乏。 

如是，諸賢！或有一人口不淨行，身有淨行， 

莫念彼口不淨行，但當念彼身之淨行， 

若慧者見，設生恚惱，應如是除。 

1.3）身不淨行，口不淨行，心少有淨…見者生惱云何除？ 

[0454b05] 「諸賢！或有一人身不淨行，口不淨行，心少有

淨，若慧者見，設生恚惱，當云何除？ 

諸賢！猶四衢道，有牛跡水； 

若有人來，熱極煩悶，飢渴頓乏，風熱所逼， 

彼作是念：『此四衢道牛跡少水，我若以手、以葉取者，則

擾渾濁，不得除我熱極煩悶、飢渴頓乏。 

我寧可跪36，手膝拍地，以口飲水。』 

彼即長跪，手膝拍地，以口飲水，彼即得除熱極煩悶、飢渴

頓乏。 

如是，諸賢！或有一人身不淨行，口不淨行，心少有淨， 

莫得念彼身不淨行，口不淨行，但當念彼心少有淨。 

諸賢！若慧者見，設生恚惱，應如是除。 

 

35 藁（gǎo，ㄍㄠˇ）：多年生草本植物，莖直立中空，根可入藥。 
36 跪【大】，跽【宋】【元】【明】，後同。跽：長跪。古人以兩膝

著地，坐在腳跟上為「坐」；直身而股不著腳跟為「跪」；跪而聳

身挺腰為「跽」。 

1.4）身不淨行，口、意不淨行…見者生惱如何除？ 

[0454b16] 「諸賢！或有一人身不淨行，口、意不淨行，若

慧者見，設生恚惱，當云何除？ 

諸賢！猶如有人遠涉長路，中道得病，極困委頓，獨無伴

侶，後村轉遠，而前村未至。 

若有人來住一面，見此行人遠涉長路，中道得病，極困委

頓，獨無伴侶，後村轉遠，而前村未至； 

『彼若得侍人，從逈野中，將至村邑，與妙湯藥，餔養美

食，好瞻視者，如是此人病必得差。』 

謂彼人於此病人，極有哀愍慈念之心。 

 

如是，諸賢！或有一人身不淨行，口、意不淨行， 

若慧者見，便作是念： 

『此賢身不淨行，口、意不淨行， 

莫令此賢因身不淨行，口、意不淨行，身壞命終，趣至惡

處，生地獄中。 

若此賢得善知識者，捨身不淨行，修身淨行；捨口、意不淨

行，修口、意淨行。 

如是，此賢因身淨行，口、意淨行，身壞命終，必至善處，

乃生37天上。』 

謂彼賢為此賢極有哀愍慈念之心。 

若慧者見，設生恚惱，應如是除。 

 
37 乃生【大】，乃至【明】。 

1.5）身淨行，口、意淨行…見者生惱如何除？ 

[0454c05] 「諸賢！或有一人身淨行，口、意淨行，若慧者

見，設生恚惱，當云何除？ 

諸賢！猶村外不遠，有好池水，既清且美，其淵平滿，翠草

被岸，華樹四周。 

若有人來，熱極煩悶，飢渴頓乏，風熱所逼， 

彼至池已，脫衣置岸，便入池中，恣意快浴，除熱煩悶、飢

渴頓乏。 

如是，諸賢！或有一人身淨行，口、意淨行， 

常當念彼身之淨行，口、意淨行， 

若慧者見，設生恚惱，應如是除。 

諸賢！我向所說五除惱法者，因此故說。」 

 

[0454c14] 尊者舍梨子所說如是。諸比丘聞已，歡喜奉行。 

 

 

七、關鍵禪定內在運作…灑散…內住…恐怖… 

《中阿含．164分別觀法經》ed. M. 138. Uddesa-vibhaṅga sutta. 

1）世尊簡要說法 

[0694b15] 我聞如是： 

一時，佛遊舍衛國，在勝林給孤獨園。 

[0694b16] 爾時，世尊告諸比丘： 

「我當為汝說法，初妙、中妙、竟亦妙，有義有文，具足清

淨，顯現梵行，謂分別觀法經。 

諦聽！諦聽！善思念之。」 

 

[0694b19] 時，諸比丘白曰：「世尊！唯當受教。」 

 

[0694b19] 佛言： 

「比丘！如是如是觀38。如汝觀已，比丘！心出外灑散，心

不住內，不受而恐怖。 

比丘！如是如是觀，如汝觀已，比丘！心不出外不灑散，心

住內，不受不恐怖； 

如是，不復生、老、病、死，是說苦邊。」 

佛說如是已即從坐起，入室燕坐。 

 

[0694b25] 於是，諸比丘便作是念： 

「諸賢！當知世尊略說此義，不廣分別，即從坐起，入室燕

坐： 

『比丘！如是如是觀，如汝觀已，比丘！心出外灑散，心不

住內，不受而恐怖。39 

比丘！如是如是觀，如汝觀已，比丘！心不出外不灑散，心

 
38 觀：upaparikkhati，觀察、探究。 
39 心出外灑散，心不住內，不受而恐怖：bahiddhā cassa viññāṇaṃ 

avikkhittaṃ avisaṭaṃ, ajjhattaṃ asaṇṭhitaṃ, anupādāya na 
paritasseyya. 



佛說修道次第之五、六：證四禪那，得三明 2-2 

-35- 

住內，不受不恐怖； 

如是，不復生、老、病、死，是說苦邊。』」 

彼復作是念：「諸賢！誰能廣分別世尊向所略說義？」 

彼復作是念： 

「尊者大迦旃延40常為世尊之所稱譽，及諸智梵行人41，尊

者大迦旃延能廣分別世尊向所略說義。 

諸賢！共往詣尊者大迦旃延所，請說此義，若尊者大迦旃延

為分別者，我等當善受持。」 

2）往問尊者大迦旃延 

[0694c08] 於是，諸比丘往詣尊者大迦旃延所，共相問訊，

却坐一面，白曰： 

「尊者大迦旃延！當知世尊略說此義，不廣分別，即從坐

起，入室燕坐： 

『比丘！如是如是觀，如汝觀已，比丘！心出外灑散，心不

住內，不受而恐怖。 

比丘！如是如是觀，如汝觀已，比丘！心不出外不灑散，心

住內，不受不恐怖； 

如是，不復生、老、病、死，是說苦邊。』 

我等便作是念：『諸賢！誰能廣分別世尊向所略說義？』 

我等復作是念： 

『尊者大迦旃延常為世尊之所稱譽，及諸智梵行人，尊者大

 
40 尊者大迦旃延【大】，～Ayasmā Mahā-kaccāna。 
41 諸智梵行人：viññūnaṃ sabrahma-cārīnaṃ。 

迦旃延能廣分別世尊向所略說義。』 

唯願尊者大迦旃延為慈愍故而廣說之。」 

 

[0694c21] 爾時，尊者大迦旃延告曰： 

「諸賢！聽我說喻，慧者聞喻則解其義。 

諸賢！猶如有人欲得求實42，為求實故，持斧入林， 

彼見大樹成根、莖、節、枝、葉、花、實， 

彼人不觸根、莖、節、實，但觸枝葉。 

諸賢所說亦復如是，世尊現在，捨來就我而問此義。 

所以者何？ 

諸賢！當知世尊是眼、是智、是義、是法、法主、法將，說

真諦義，現一切義，由彼世尊。43 

諸賢！應往詣世尊所而問此義： 

『世尊！此云何？此何義？』 

如世尊說者，諸賢等當善受持。」 

 

 
42 求實：sāra-gavesin，尋求樹心。 
43 世尊是眼、是智、是義、是法、法主、法將，說真諦義，現一切

義，由彼世尊：bhagavā jānaṃ jānāti, passaṃ passati, cakkhubhūto 
ñāṇabhūto dhammabhūto brahmabhūto vattā pavattā atthassa 
ninnetā amatassa dātā dhammassāmī tathāgato，「世尊知所可知，

見所可見；眼生成者、智生成者、法生成者、最勝生成者、說者、

宣說者、目的導引者、不死施與者、法王、如來。」 

菩提比丘英譯： ‘‘For knowing, the Blessed One knows; seeing, he sees; 
he is vision, he is knowledge, he is the Dhamma, he is the holy one; he is 
the sayer, the proclaimer, the elucidator of meaning, the giver of the 
Deathless, the lord of the Dhamma, the Tathāgata.’’ 

[0695a01] 時，諸比丘白曰： 

「唯然。尊者大迦旃延！世尊是眼、是智、是義、是法、法

主、法將，說真諦義，現一切義，由彼世尊， 

我等應往詣世尊所而問此義： 

『世尊！此云何？此何義？』 

如世尊說者，我等當善受持。 

然，尊者大迦旃延常為世尊之所稱譽，及諸智梵行人，尊者

大迦旃延能廣分別世尊向所略說義。 

唯願尊者大迦旃延為慈愍故而廣說之。」 

3）尊者大迦旃延解釋 

3.1）心出外、不出外灑散 

[0695a09] 尊者大迦旃延告諸比丘： 

「諸賢等！共聽我所說。 

諸賢！云何比丘心出外灑散？ 

諸賢！比丘眼見色，識食色相，識著色樂相，識縛色樂相，

彼色相味結縛心，出外灑散。 

如是，耳…[略]…鼻…舌…身… 

意知法，識食法相，識著法樂相，識縛法樂相，彼法相味結

縛心出外灑散。 

諸賢！如是比丘心出外灑散。 

 

諸賢！云何比丘心不出外灑散？ 

諸賢！比丘眼見色，識不食色相，識不著色樂相，識不縛色

樂相，彼色相味不結縛心，不出外灑散。 

如是，耳…[略]…鼻…舌…身… 

意知法，識不食法相，識不著法樂相，識不縛法樂相，彼法

相味不結縛心，不出外灑散。 

諸賢！如是比丘心不出外灑散。 

3.2）心不住內（》心住內） 

[0695a22] 「諸賢！云何比丘心不住內？44 

諸賢！比丘離欲，離惡不善之法，有覺、有觀45，離生喜、

樂46，得初禪成就遊。 

彼識著離味，依彼住彼，緣彼縛彼，識不住內47。 

 

復次，諸賢！比丘覺、觀已息，內靜、一心48，無覺、無

觀，定生喜、樂，得第二禪成就遊。 

彼識著定味，依彼住彼，緣彼縛彼，識不住內。 

 

復次，諸賢！比丘離於喜欲，捨無求遊，正念正智而身覺

 
44 對照巴利經，此段以下應為「識住內」，而下一段(695b19)以下則

應為「識不住內」。 
45 有覺、有觀：savitakka savicāra，常見為有尋、有伺。 
46 離生喜、樂：viveka-ja pīti-sukha，由離所生的喜和樂。 
47 識不住內：ajjhattaṃ cittaṃ saṇṭhitan’ti vuccati，此謂心向內地住

立。 
48 內靜：ajjhattaṃ sampasādanaṃ，內在明靜。一心：cetaso ekodi-

bhāvaṃ，心念專一。 

樂，謂聖所說『聖所捨、念、樂住室』49，得第三禪成就

遊。 

彼識著無喜味，依彼住彼，緣彼縛彼，識不住內。 

 

復次，諸賢！比丘樂滅、苦滅，喜、憂本已滅50，不苦不

樂、捨、念、清淨，得第四禪成就遊。 

彼識著捨及念清淨味，依彼住彼，緣彼縛彼，識不住內。 

 

[0695b07] 「復次，諸賢！比丘度一切色想，滅有對想，不

念若干想，無量空，是無量空處成就遊， 

彼識著空智味，依彼住彼，緣彼縛彼，識不住內。 

 

復次，諸賢！比丘度一切無量空處，無量識，是無量識處成

就遊。 

彼識著識智味，依彼住彼，緣彼縛彼，識不住內。 

 

復次，諸賢！比丘度一切無量識處，無所有，是無所有處成

就遊。 

彼識著無所有智味，依彼住彼，緣彼縛彼，識不住內。 

 

復次，諸賢！比丘度一切無所有處，非有想非無想，是非有

 
49 捨、念、樂住室：upekkhako satimā sukha-vihārī，平等、正念、樂

住者。 
50 樂滅、苦滅，喜、憂本已滅：sukhassa ca pahānā dukkhassa ca 

pahānā pubbeva somanassa-domanassānaṃ atthaṅ-gamā，以樂捨

棄、以苦捨棄、斷先前的悅意與憂惱逝滅。 

想非無想處成就遊。 

彼識著無想智味，依彼住彼，緣彼縛彼，識不住內。 

 

諸賢！如是，比丘心不住內。 

3.3）心住內（》心不住內） 

[0695b19] 「諸賢！云何比丘心住內？ 

諸賢！比丘離欲，離惡不善之法，有覺有觀，離生喜樂，得

初禪成就遊。 

彼識不著離味，不依彼不住彼，不緣彼不縛彼，識住內也。 

 

復次，諸賢！比丘覺、觀已息，內靜、一心，無覺、無觀，

定生喜、樂，得第二禪成就遊。 

彼識不著定味，不依彼不住彼，不緣彼不縛彼，識住內也。 

 

復次，諸賢！比丘離於喜欲，捨無求遊，正念正智而身覺

樂，謂聖所說，聖所捨、念、樂住室，得第三禪成就遊。 

彼識不著無喜味，不依彼不住彼，不緣彼不縛彼，識住內

也。 

 

復次，諸賢！比丘樂滅、苦滅，喜、憂本已滅，不苦不樂、

捨、念、清淨，得第四禪成就遊。 

識不著捨及念、清淨味，不依彼不住彼，不緣彼不縛彼，識

住內也。 

[0695c05] 「復次，諸賢！比丘度一切色想，滅有對想，不

念若干想，無量空，是無量空處成就遊。 

彼識不著空智味，不依彼不住彼，不緣彼不縛彼，識住內

也。 

 

復次，諸賢！比丘度一切無量空處，無量識，是無量識處成

就遊。 

彼識不著識智味，不依彼不住彼，不緣彼不縛彼，識住內

也。 

 

復次，諸賢！比丘度一切無量識處，無所有，是無所有處成

就遊。 

彼識不著無所有智味，不依彼不住彼，不緣彼不縛彼，識住

內也。 

 

復次，諸賢！比丘度一切無所有處，非有想非無想，是非有

想非無想處成就遊。 

彼識不著無想智味，不依彼不住彼，不緣彼不縛彼，識住內

也。 

 

諸賢！如是，比丘心住內也。 

3.4）不受而恐怖 

[0695c18] 「諸賢！云何比丘不受而恐怖？51 

諸賢！比丘不離色染、不離色欲、不離色愛、不離色渴。諸

賢！若有比丘不離色染、不離色欲、不離色愛、不離色渴

者，彼欲得色、求色、著色、住色：『色即是我，色是我

有』。 

彼52欲得色、著色、住色：『色即是我，色是我有』已，識

捫摸色； 

識捫摸色已，變易彼色時，識轉於色； 

識轉於色已，彼生恐怖法，心住於中， 

因心不知故，便怖懼煩勞，不受而恐怖。 

 

如是，…[略]…覺…想…行… 

比丘不離識染、不離識欲、不離識愛、不離識渴。 

諸賢！若有比丘不離識染、不離識欲、不離識愛、不離識渴

者，彼欲得識、求識、著識、住識：『識即是我，識是我

有』。 

彼欲得識、求識、著識、住識：『識即是我，識是我有』

已，識捫摸識； 

識捫摸識已，變易彼識時，識轉於識； 

 
51 不受而恐怖：anupādā paritassanā，無執取而顫慄。關於有執取故

有顫慄或無執取故有顫慄，參見菩提比丘英譯本註腳的分析及其所

引巴利註釋書的解說。 
52 彼【CB】【麗-CB】，［－］【大】。 

識轉於識已，彼生恐怖法，心住於中， 

因心不知故，便怖懼煩勞，不受而恐怖。 

諸賢！如是，比丘不受恐怖。 

3.5）不受不恐怖 

[0696a07] 「諸賢！云何比丘不受不恐怖？ 

諸賢！比丘離色染、離色欲、離色愛、離色渴。 

諸賢！若有比丘離色染、離色欲、離色愛、離色渴者，彼不

欲得色、不求色、不著色、不住色：『色非是我，色非我

有』。 

彼不欲得色，不求色，不著色，不住色：『色非是我，色非

我有』已，識不捫摸色； 

識不捫摸色已，變易彼色時，識不轉於色； 

識不轉於色已。彼不生恐怖法，心不住中， 

因心知故，便不怖懼、不煩勞、不受、不恐怖。 

 

如是，…[略]…覺…想…行… 

比丘離識染、離識欲、離識愛、離識渴。 

諸賢！若有比丘離識染、離識欲、離識愛、離識渴者，彼不

欲得識、不求識、不著識、不住識：『識非是我，識非我

有』。 

彼不欲得識、不求識、不著識、不住識：『識53非是我，識

非我有』已，識不捫摸識； 

 
53 識【CB】【麗-CB】，［－］【大】。 



七、關鍵禪定內在運作…灑散…內住…恐怖… 

-44- 

識不捫摸識已，變易彼識時，識不轉於識； 

識不轉於識已，彼不生恐怖法，心不住中， 

因心知故，便不怖懼、不煩勞、不受、不恐怖。 

諸賢！如是，比丘不受不恐怖。 

4）諸比丘往報世尊 

[0696a27] 「諸賢！謂世尊略說此義，不廣分別，即從坐

起，入室燕坐： 

『比丘！如是如是觀，如汝觀已，比丘！心出外灑散，心不

住內，不受而恐怖。 

比丘！如是如是觀，如汝觀已，比丘！心不出外不灑散，心

住內，不受不恐怖， 

如是，不復生、老、病、死，是說苦邊。』 

此世尊略說，不廣分別義，我以此句、以此文廣說如是。諸

賢！可往向佛具陳，若如世尊所說義者，諸賢等便可受

持。」 

 

[0696b06] 於是，諸比丘聞尊者大迦旃延所說，善受持誦，

即從坐起，繞尊者大迦旃延三匝而去， 

往詣佛所，稽首作禮，却坐一面，白曰： 

「世尊！向世尊略說此義，不廣分別，即從坐起，入室燕

坐。尊者大迦旃延以此句、以此文而廣說之。」 

 

[0696b12] 世尊聞已，嘆曰： 

「善哉！善哉！我弟子中有眼、有智、有法、有義。 

所以者何？ 

謂師為弟子略說此義，不廣分別， 

彼弟子以此句、以此文而廣說之。 

如迦旃延比丘所說，汝等應當如是受持。 

所以者何？以說觀義應如是也。」 

 

[0696b17] 佛說如是。彼諸比丘聞佛所說，歡喜奉行。 

 

 

八、處理禪修中的狀況：去除雜質…修三種覺觀定 

《中阿含．72長壽王本起經》{MN48 Kosambiyasutta &128 

Upakkilesasutta；《增 24.8》T2.626b11~} 

1）佛勸阻諸比相共鬥諍 

[0532c10] 我聞如是： 

一時，佛遊拘舍彌，在瞿師羅園。54 

 

[0532c11] 爾時，拘舍彌諸比丘數共鬪諍。 

於是，世尊告拘舍彌諸比丘曰： 

「比丘！汝等莫共鬪諍。所以者何？ 

 
54 拘舍彌：梵 Kauśāmbī，巴 Kosambī，跋蹉國(Vaṃsa)的首都。瞿師

羅園：Ghositârāma，由 Ghosita /Ghosaka 所建以供佛及僧的一間寺

院。僧團首次爭執發生於此寺，一方精於律一方精於法，佛陀最終

移座至 Pārileyyaka 森林寂靜處。此寺亦是提婆達多首次動念教唆阿

闍世王之處。 

「若以諍止諍，  至竟不見止； 

 唯忍能止諍，  是法可尊貴。 

1.1）憶昔時長壽王事  

1.1.1）數戒戰勝梵摩達哆王 

[0532c16] 「所以者何？昔過去時，有拘娑羅國王，名曰長

壽，復有加赦國王，名梵摩達哆55，彼二國王常共戰諍。 

於是，加赦國王梵摩達哆興四種軍，象軍、馬軍、車軍、步

軍；興四種軍已，加赦國王梵摩達哆自引軍往，欲與拘娑羅

國王長壽共戰。 

 

拘娑羅國王長壽聞： 

『加赦國王梵摩達哆興四種軍，象軍、馬軍、車軍、步軍；

興四種軍已，來與我戰。』 

拘娑羅國王長壽聞已，亦興四種軍，象軍、馬軍、車軍、步

軍；興四種軍已，拘娑羅國王長壽自引軍出，往至界上，列

陣共戰，即摧破之。 

於是，拘娑羅國王長壽盡奪取彼梵摩達哆四種軍，象軍、馬

軍、車軍、步軍， 

乃復生擒加赦國王梵摩達哆身； 

 
55 拘娑羅：梵 Kauśala，巴 Kosala。長壽：Dīghāyu。加赦：Kāsi。梵

摩達哆：Brahmadatta。 

得已，即放而語彼曰： 

『汝窮厄人，今原赦汝，後莫復作。』 

1.1.2）被梵摩達哆打敗  

[0533a01] 「加赦國王梵摩達哆復再三興四種軍，象軍、馬

軍、車軍、步軍。 

興四種軍已，復自引軍往與拘娑羅國王長壽共戰。 

拘娑羅國王長壽聞： 

『加赦國王梵摩達哆復興四種軍，象軍、馬軍、車軍、步

軍；興四種軍已，來與我戰。』 

拘娑羅國王長壽聞已，便作是念： 

『我已剋彼，何須復剋？我已伏彼，何足更伏？ 

我已害彼，何須復害？但以空弓，足能伏彼。』 

拘娑羅國王長壽作是念已，晏然不復興四種軍，象軍、馬

軍、車軍、步軍，亦不自往。 

於是，加赦國王梵摩達哆得來破之，盡奪取拘娑羅國王長壽

四種軍眾，象軍、馬軍、車軍、步軍。」 

1.1.3）長壽捨國…成長壽博士  

[0533a12] 「於是，拘娑羅國王長壽聞『加赦國王梵摩達哆

來，盡奪取我四種軍眾，象軍、馬軍、車軍、步軍』已，復

作是念： 

『鬪為甚奇！鬪為甚惡！所以者何？ 

剋當復剋，伏當復伏，害當復害。 

我今寧可獨將一妻，共乘一車，走至波羅㮈。』 

於是，拘娑羅國王長壽即獨將妻，共乘一車，走至波羅㮈。

拘娑羅國王長壽復作是念： 

『我今寧可至村村邑邑，受學博聞。』 

拘娑羅國王長壽作是念已，即便往至村村邑邑，受學博聞；

以博聞故，即轉名為長壽博士。 

1.1.4）…與妻依國師住  

[0533a22] 「長壽博士復作是念： 

『所為學者，我今已得，我寧可往波羅㮈都邑中，住街街巷

巷，以歡悅顏色作妙音伎。如是，波羅㮈諸貴豪族聞已，當

極歡喜而自娛樂。』 

長壽博士作是念已，便往至波羅㮈都邑中，住街街巷巷，以

歡悅顏色作妙音伎；如是，波羅㮈諸貴豪族聞已，極大歡喜

而自娛樂。 

 

於是，加赦國王梵摩達哆外眷屬聞，中眷屬、內眷屬及梵志

國師展轉悉聞。梵志國師聞已，便呼見之。 

於是，長壽博士往詣梵志國師所，向彼而立，以歡悅顏色作

妙音伎；梵志國師聞已，極大歡喜而自娛樂。 

於是，梵志國師告長壽博士： 

『汝從今日可依我住，當相供給。』 

長壽博士白曰：『尊者！我有一妻，當如之何？』 

梵志國師報曰：『博士！汝可將來，依我家住，當供給

之。』 

於是，長壽博士即將其妻依梵志國師家住，梵志國師即便供

給彼。 

1.1.5）妻子求閱兵、飲磨刀水  

[0533b10] 「於後時，長壽博士妻心懷憂慼，作如是念：

『欲令四種軍 陣列 鹵簿，拔白露刃，徐庠而過，我欲遍

觀，亦復欲得磨刀水飲。』 

長壽博士妻作是念已，便白長壽博士： 

『我心懷憂慼，作如是念： 

「欲令四種軍陣列鹵簿，拔白露刃，徐庠而過，我欲遍觀，

亦復欲得磨刀水飲。」』 

長壽博士即告妻曰： 

『卿莫作是念。所以者何？ 

我等今為梵摩達哆王所破壞，卿當何由得見四種軍陣列鹵

簿，拔白露刃，徐庠而過，我欲遍觀，亦復欲得磨刀水飲

耶？』 

妻復白曰：『尊若能得者，我有活望；若不得者，必死無

疑。』 

1.1.6）梵志國師預言將未來國王  

[0533b22] 「長壽博士即便往詣梵志國師所， 

向彼而立，顏色愁慘，以惡微聲作諸音伎， 

梵志國師聞已不得歡喜。 

於是，梵志國師問曰： 

『博士！汝本向我立，以歡悅顏色作妙音伎，我聞已極大歡

喜而自娛樂。汝今何以向我立，顏色愁慘，以惡微聲作諸音

伎？我聞已不得歡喜。 

長壽博士！汝身無疾患，意無憂慼耶？』 

 

長壽博士白曰： 

『尊者！我身無患，但意有憂慼耳。 

尊者！我妻心懷憂慼，作如是念： 

「我欲得四種軍陣列鹵簿，拔白露刃，徐庠而過，我欲遍

觀，亦復欲得磨刀水飲。」 

我即報妻曰： 

「卿莫作是念，所以者何？ 

我今如此，卿當何由得四種軍陣列鹵簿，拔白露刃，徐庠而

過，我欲遍觀，亦復欲得磨刀水飲耶？」 

妻復白我曰： 

「尊若能得者，我有活望；若不得者，必死無疑。」 

尊者！若妻不全，我亦無理。』 

 

[0533c09] 「梵志國師問曰： 

『博士！汝妻可得見不？』 

白曰：『尊者！可得見耳。』 

於是，梵志國師將長壽博士往至妻所。 

是時，長壽博士妻懷有德子。 

梵志國師見長壽博士妻懷有德子故， 

便以右膝跪地，叉手向長壽博士妻，再三稱說： 

『生拘娑羅國王！生拘娑羅國王！』 

教勅左右曰：『莫令人知。』 

梵志國師告曰： 

『博士！汝勿憂慼，我能令汝妻得見四種軍陣列鹵簿，拔白

露刃，徐庠而過，亦能令得磨刀水飲。』 

1.1.7）國師使加赦王閱兵  

[0533c18] 「於是，梵志國師往詣加赦國王梵摩達哆所，到

已，白曰： 

『天王！當知有德星現，唯願天王嚴四種軍，陣列鹵簿，拔

白露刃，徐庠導引，出曜軍威，以水磨刀，唯願天王自出觀

視。 

天王！若作是者，必有吉應。』 

加赦國王梵摩達哆即勅主兵臣： 

『卿！今當知有德星現， 

卿宜速嚴四種之軍，陣列鹵簿，拔白露刃，徐庠導引，出曜

軍威，以水磨刀，我自出觀；若作是者，必有吉應。』 

時，主兵臣即受王教，嚴四種軍，陣列鹵簿，拔白露刃，徐

庠導引，出曜軍威，以水磨刀，梵摩達哆即自出觀。 

1.1.8）得飲磨刀水…生長生童子  

[0533c29] 「因是，長壽博士妻得見四種軍陣列鹵簿，拔白

露刃，徐庠導引，出曜軍威，并亦復得磨刀水飲。 

飲磨刀水已，憂慼即除，尋生德子，便為作字，名長生童

子；寄人密養，漸已長大。 

長生童子若諸剎利頂生王者，整御天下得大國土， 

種種伎藝，乘象、騎馬、調御、馳驟、 

射戲、手搏、擲羂、擲鉤、乘車、坐輦， 

如是種種諸妙伎藝皆善知之， 

若干種妙觸事殊勝，猛毅超世，聰明挺出，幽微隱遠，無不

博達。 

1.1.9）逮捕…殘殺長壽王…長壽王的遺囑  

[0534a09] 「於是，梵摩達哆聞拘娑羅國王長壽彼作博士，

轉名在此波羅㮈城中，梵摩達哆即勅左右： 

『卿等速往收拘娑羅國王長壽， 

反縛兩手，令彼騎驢，打破敗鼓，聲如驢鳴； 

遍宣令已，從城南門出，坐高標下，詰問其辭。』 

 

左右受教，即便往收拘娑羅國王長壽， 

反縛兩手，令彼騎驢，打破敗鼓，聲如驢鳴； 

遍宣令已，從城南門出，坐高標下，詰問其辭。 

 

是時，長生童子尋隨父後，或在左右而白父曰： 

『天王勿怖！天王勿怖！ 

我即於此，必能拔濟！必能拔濟！』 

拘娑羅王長壽告曰： 

『童子可忍！童子可忍！莫起怨結56，但當行慈。』 

 
56 結【CB】【麗-CB】，詰【大】。 

眾人聞長壽王而作此語，便問於王：『所道何等？』 

王答眾人曰：『此童子聰明，必解我語。』 

 

[0534a22] 「爾時，長生童子勸波羅㮈城中諸貴豪族： 

『諸君！行施修福，為拘娑羅國王長壽呪願： 

“以此施福，願拘娑羅國王長壽令安隱，得解脫。”』 

於是，波羅㮈城中諸貴豪族為長生童子所勸， 

行施修福，為拘娑羅國王長壽呪願： 

『以此施福，願拘娑羅國王長壽令安隱，得解57脫。』 

 

加赦國王梵摩達哆聞此波羅㮈諸貴豪族行施修福，為拘娑羅

國王長壽呪願： 

『以此施福願拘娑羅國王長壽令安隱，得解脫。』 

聞即大怖，身毛皆竪： 

『莫令此波羅㮈城中諸貴豪族反於我耶？ 

且置彼事，我今急當先滅此事。』 

於是，加赦國王梵摩達哆教勅左右： 

『汝等速去，殺拘娑羅國王長壽，斬作七段。』 

左右受教，即便速往，殺長壽王，斬作七段。 

1.1.10）請貴族火化父王…  

[0534b07] 「於是，長生童子勸波羅㮈城中諸貴豪族而作是

語： 

 
57 解【CB】，加【大】。 

『諸君看此，加赦國王梵摩達哆酷暴無道， 

彼取我父拘娑羅國王長壽，無過之人， 

奪取其國倉庫財物，怨酷枉殺，斬作七段。 

諸君可往，以新繒疊58收斂我父，取七段屍， 

以一切香、香木積聚而闍維59之， 

立於廟堂，為我作書與梵摩達哆言： 

「拘娑羅國王長生童子，彼作是語：“汝不畏後為子孫作患

耶？”」』 

 

於是，波羅㮈諸貴豪族為長生童子所勸， 

以新繒疊即往斂，取彼七段屍， 

以一切香、香木積聚而闍維之， 

為立廟堂，亦為作書與梵摩達哆言： 

『拘娑羅國王長生童子，彼作是語：“汝不畏後為子孫作患

耶？”』 

1.1.11）長生童子學成長生博生  

[0534b20] 「於是，長壽王妻告長生童子曰： 

『汝當知此加赦國王梵摩達哆酷暴無道， 

彼取汝父拘娑羅國王長壽，無過之人， 

奪取其國倉庫財物，怨酷枉殺，斬作七段。 

童子汝來！共乘一車，走出波羅㮈；若不去者，禍將及

 

58 疊【大】，㲲【宋】【元】【明】。後同。 
59 闍維：jhāpeti 音譯，意為火化、火葬。 

汝。』 

於是，長壽王妻與長生童子共乘一車，走出波羅㮈。 

爾時，長生童子作如是念： 

『我寧可往至村村邑邑，受學博聞。』 

長生童子作是念已，便往至村村邑邑，受學博聞； 

以博聞故，即轉名為長生博士。 

1.1.12）取得國王信任  

[0534b29] 「長生博士復作是念： 

『所為學者，我今已得，我寧可往波羅㮈都邑中，住街街巷

巷，以歡悅顏色作妙音伎， 

如是，波羅㮈諸貴豪族聞已，當大歡喜而自娛樂。』 

長生博士作是念已，便往至波羅㮈都邑中，住街街巷巷，歡

悅顏色作妙音伎， 

如是，波羅㮈諸貴豪族聞已，極大歡喜60而自娛樂。 

於是，加赦國王梵摩達哆外眷屬聞，中眷屬、內眷屬、梵志

國師，展轉乃至加赦國王梵摩達哆聞，便呼見。 

 

[0534c09] 「於是，長生博士即往詣加赦國王梵摩達哆所，

向彼而立，以歡悅顏色作妙音伎， 

如是，加赦國王梵摩達哆聞已，極大歡喜而自娛樂。 

於是，加赦國王梵摩達哆告曰： 

『博士！汝從今日可依我住，當相供給。』 

 
60 喜【大】，悅【宋】【元】【明】。 

於是，長生博士即依彼住，加赦國王梵摩達哆即供給之，後

遂信任，一以委付，即持衛身刀劍授與長生博士。 

1.1.13）與王出門打獵  

[0534c16] 「爾時，加赦國王梵摩達哆便勅御者： 

『汝可嚴駕，我欲出獵。』 

御者受教，即便嚴駕訖，還白曰： 

『嚴駕已辦61，隨天王意。』 

於是，加赦國王梵摩達哆便與長生博士共乘車出， 

長生博士即作是念： 

『此加赦國王梵摩達哆酷暴無道， 

彼取我父拘娑羅國王長壽，無過之人， 

奪取其國倉庫財物，怨酷枉殺，斬作七段。 

我今寧可御車，使離四種軍眾，各在異處。』 

長生博士作是念已，即便御車離四種軍，各在異處。 

1.1.14）得復仇機緣…憶父王遺囑…放棄復仇  

[0534c25] 「彼時，加赦國王梵摩達哆冒涉塗路，風熱所

逼，煩悶渴乏，疲極欲臥，即便下車，枕長生博士膝眠。 

於是，長生博士復作是念： 

『此加赦國王梵摩達哆酷暴無道， 

彼取我父，無過之人，奪取其國倉庫財物， 

怨酷枉殺，斬作七段。 

 
61 辦【CB】，辨【大】。 

然于今日已在我手，但當報怨。』 

長生博士作是念已，即拔利刀， 

著加赦國王梵摩達哆頸上而作是語： 

『我今殺汝！我今殺汝！』 

長生博士復作是念： 

『我為不是。所以者何？ 

憶父昔日在標下時，臨終語我： 

「童子可忍！童子可忍！莫起怨結，但當行慈。」』 

憶已，舉刀還內鞘中。 

1.1.15）加赦國王惡夢中驚醒…歸還國土  

[0535a07] 「彼時，加赦國王梵摩達哆，夢見拘娑羅國王長

壽兒長生童子，手拔利刀，著我頸上而作此言： 

『我今殺汝！我今殺汝！』 

見已恐怖，身毛皆豎，便疾驚寤62，起語長生博士： 

『汝今當知我於夢中，見拘娑羅國王長壽兒長生童子，手拔

利刀，著我頸上而作是言：「我今殺汝！我今殺汝！」』 

長生博士聞已，白曰： 

『天王勿怖！天王勿怖！所以者何？ 

彼拘娑羅國王長壽兒長生童子者，即我身是。 

天王！我作是念： 

「加赦國王梵摩達哆酷暴無道， 

彼取我父，無過之人，奪取其國倉庫財物， 

 
62 寤【大】，覺【宋】【元】【明】。 

怨酷枉殺，斬作七段。 

而于今日已在我手，但當報怨。」 

天王！我拔利刀63，著王頸上而作是語： 

「我今殺汝！我今殺汝！」 

天王！我復作是念： 

「我為不是。所以者何？ 

憶父昔日在標下時，臨終語我： 

『童子可忍！童子可忍！莫起怨結，但當行慈。』」 

憶已，舉刀還內鞘中。』 

 

[0535a23] 「加赦國王梵摩達哆語曰： 

『童子！汝作是說： 

「童子可忍！童子可忍！」我已知64此義。 

童子又言：「莫起怨結，但當行慈」者，此謂何義？』 

長生童子答曰： 

『天王！莫起怨結，但當行慈者，即謂此也。』 

加赦國王梵摩達哆聞已，語曰： 

『童子！從今日始，我所領國盡以相與，汝父本國還持付

卿。所以者何？汝所作甚難，乃惠我命。』 

長生童子聞已，白曰： 

『天王本國自屬天王，我父本國可以見還。』 

 

 
63 刀【CB】【麗-CB】，刃【大】。 
64 知【CB】，和【大】。 

[0535b02] 「於是，加赦國王梵摩達哆與長生童子共載還

歸，入波羅㮈城，坐正殿上，告諸臣曰： 

『卿等若見拘娑羅國王長壽兒長生童子者，當云何耶？』 

諸臣聞已，或有白曰： 

『天王！若見彼者，當截其手。』 

或復作是語：『天王！若見彼者，當截其足。』 

或復作是語：『當斷其命。』 

加赦國王梵摩達哆告諸臣曰： 

『卿等欲見拘娑羅國王長壽兒長生童子者，即此是也。汝等

莫起惡意向此童子。所以者何？ 

此童子所作甚難，惠與我命。』 

於是，加赦國王梵摩達哆以王沐浴浴長生童子，塗以王香，

衣以王服，令坐金御床，以女妻之，還其本國。」 

1.2）以長壽王事勸共鬥諍比丘  

[0535b14] 「比丘！彼諸國王剎利頂生王， 

為大國主，整御天下，自行忍辱，復稱歎忍； 

自行慈心，復稱歎慈；自行恩惠，復稱恩惠。 

諸比丘！汝亦應如是，至信、捨家、無家、學道， 

當行忍辱，復稱歎忍；自行慈心，復稱歎慈； 

自行恩惠，復稱恩惠。」 

[0535b19] 於是，諸比丘聞佛所說，有作是言： 

「世尊法主65！今且住也。 

彼導說66我，我那得不導說彼。」 

 

1.2.1）以偈嘆  

[0535b21] 於是，世尊不悅可拘舍彌諸比丘所行威儀、禮

節、所學、所習，即從坐起，而說頌曰：67 

 

「以若干言語，  破壞最尊眾， 

 破壞聖眾時，  無有能訶止。 

 

 碎身至斷命，  奪象牛馬財， 

 破國滅亡盡，  彼猶故和解， 

 況汝小言罵，  不能制和合。 

 

 若不思真義，  怨結焉得息。 

 罵詈責數說，  而能制和合， 

 若思真實義，  怨結必得息。 

 

 若以諍止諍，  至竟不見止， 

 
65 主【大】，王【宋】【元】【明】。 
66 導說：其他版本為「道說」，意為稱說；口頭表達。此句白話意思

為「他講我，我哪不可以講他呢！」 
67 此下偈頌見於巴利《中尼卡雅 128 經》，MN128 Upakkilesa-

sutta。 

 唯忍能止諍，  是法可尊貴。 

 

 瞋向慧真人，  口說無賴言， 

 誹謗牟尼聖，  是下賤非智。 

 

 他人不解義，  唯我獨能知， 

 若有能解義，  彼恚便得息。 

 

 若得定為侶，  慧者共修善， 

 捨本所執意，  歡喜常相隨。 

 

 若不得定伴，  慧者獨修善， 

 如王嚴治國，  如象獨在野。 

 

 獨行莫為惡，  如象獨在野， 

 獨行為善勝，  勿與惡共會。 

 

 學不得善友，  不與己等者， 

 當堅意獨住，  勿與惡共會。」 

2）探視尊者婆咎 

[0535c17] 爾時，世尊說此頌已，即以如意足乘虛而去，至

婆羅樓羅村68。 

 
68 婆羅樓羅村：Bālakaloṇakāra-gāma / Bālakaloṇaka-gāma。 

於是婆羅樓羅村，有尊者婆咎69釋家子， 

晝夜不眠，精勤行道，志行常定，住道品法。 

尊者釋家子遙見佛來，見已往迎， 

攝佛衣鉢，為佛敷床，汲水洗足； 

佛洗足已，坐尊者釋家子婆咎座， 

坐已，告曰：「婆咎比丘！汝常安隱，無所乏耶？」 

 

[0535c23] 尊者釋家子婆咎白曰： 

「世尊！我常安隱，無有所乏。」 

 

[0535c24] 世尊復問： 

「婆咎比丘！云何安隱，無所乏耶？」 

 

[0535c25] 尊者婆咎白曰： 

「世尊！我晝夜不眠，精勤行道，志行常定，住道品法。世

尊！如是，我常安隱，無有所乏。」 

 

[0535c28] 世尊復念： 

「此族姓子遊行安樂，我今寧可為彼說法。」 

作是念已，便為尊者婆咎說法，勸發、渴仰、成就、歡喜；

無量方便為彼說法，勸發、渴仰、成就、歡喜已， 

從坐起去，往至護寺林。 

入護寺林中，至一樹下，敷尼師檀，結跏趺坐。 

 
69 婆咎【大】，～Bhagu。 

[0536a04] 世尊復念： 

「我已得脫彼拘舍彌諸比丘輩，數數鬪訟，相伏相憎，相瞋

共諍；我不喜念彼方，謂拘舍彌諸比丘輩所住處也。」 

 

[0536a07] 當爾之時，有一大象為眾象王，彼離象眾而獨遊

行，亦至護寺林。 

入護寺林中，至賢娑羅樹，倚賢娑羅樹立。 

爾時，大象而作是念： 

「我已得脫彼群象輩，牝象、牡象，大小象子， 

彼群象輩常在前行，草為之蹋，水為之渾， 

我於爾時，食彼蹋草，飲渾濁水， 

我今飲食新草、清水。」 

 

[0536a13] 於是，世尊以他心智，知彼大象心之所念，即說

頌曰： 

 

「一象與象等，  成身具足牙， 

 以心與心等，  若樂獨住林。」 

3）探視金毗羅三賢和合共住70 

[0536a17] 於是，世尊從護寺林攝衣持鉢，往至般那蔓闍寺

林71。爾時，般那蔓闍寺林有三族姓子共在中住，尊者阿那

 
70 此處以下典故亦見於第 185 經，《牛角娑羅林經》。 
71 般那蔓闍寺林：Pācīnavaṃsa-dāya，支提國(Ceti)的一座林園。 

律陀、尊者難提、尊者金毘羅。72 

彼尊者等所行如是： 

若彼乞食有前還者，便敷床汲水，出洗足器， 

安洗足蹬，及拭脚巾、水瓶、澡罐。 

若所乞食能盡食者，便盡食之； 

若有餘者，器盛覆舉。 

食訖收鉢、澡洗手足， 

以尼師檀著於肩上，入室宴坐。 

 

若彼乞食有後還者，能盡食者，亦盡食之； 

若不足者，取前餘食，足而食之； 

若有餘者，便瀉著淨地及無蟲水中， 

取彼食器，淨洗拭已，舉著一面； 

收卷73床席74，斂洗足蹬75，收拭脚巾； 

舉洗足器，及水瓶、澡罐，掃灑食堂，糞除淨已， 

收舉衣鉢，澡洗手足， 

以尼師檀著於肩上，入室宴坐。 

 

彼尊者等至於晡時，若有先從宴坐起者， 

 
72 阿那律陀：Anuruddho。難提：Nandiyo。金毘羅：Kimbilo 

/Kimilo。 
73 卷【大】，捲【宋】【元】【明】。卷，通「捲」，音亦同。 
74 席【大】，蓆【宋】【元】【明】。席，「蓆」的古字，音亦同。 

75 蹬【大】，橙【宋】，櫈【元】，凳【明】。蹬，磴也，石級。

橙，植物名。櫈同「凳」，無靠背的坐具，音亦同。 

見水瓶、澡罐空無有水，便持行取， 

若能勝者，便舉持來，安著一面； 

若不能勝，則便以手招一比丘，兩人共舉，持著一面； 

各不相語，各不相問。 

彼尊者等五日一集，或共說法，或聖默然。 

3.1）守林人阻佛陀入林探視  

[0536b07] 於是，守林人遙見世尊來，逆訶止曰： 

「沙門！沙門！莫入此林。所以者何？ 

今此林中有三族姓子，尊者阿那律陀、尊者難提、尊者金毘

羅，彼若見汝，或有不可。」 

世尊告曰：「汝守林人！彼若見我，必可，無不可。」 

 

於是，尊者阿那律陀遙見世尊來，即訶彼曰： 

「汝守林人！莫訶世尊。汝守林人！莫止善逝。 

所以者何？是我尊來，我善逝來。」 

尊者阿那律陀出迎世尊，攝佛衣鉢， 

尊者難提為佛敷床，尊者金毘羅為佛取水。 

 

[0536b17] 爾時，世尊洗手足已，坐彼尊者所敷之座，坐

已，問曰：「阿那律陀！汝常安隱，無所乏耶？」 

 尊者阿那律陀白曰： 

「世尊！我常安隱，無有所乏。」 

世尊復問阿那律陀：「云何安隱，無所乏耶？」 

3.2）尊者阿那律陀：慈身口意業共住  

[0536b21] 尊者阿那律陀白曰： 

「世尊！我作是念： 

『我有善利、有大功德，謂我與如是梵行共行。』76 

世尊！我常向彼梵行， 

行慈身業，見與不見，等無有異； 

行慈口業…[略]…行慈意業，見與不見，等無有異。77 

世尊！我作是念： 

『我今寧可自捨己心，隨彼諸賢心。』 

世尊！我便自捨己心，隨彼諸賢心。 

世尊！我未曾有一不可心。 

世尊！如是，我常安隱，無有所乏。」 

3.3）尊者難提、金毘羅：三慈業共住  

[0536b29] 問尊者難提，答亦如是。 

復問尊者金毘羅曰：「汝常安隱，無所乏耶？」 

尊者金毘羅白曰：「世尊！我常安隱，無有所乏。」 

 

[0536c02] 問曰：「金毘羅！云何安隱，無所乏耶？」 

尊者金毘羅白曰： 

「世尊！我作是念： 

 
76 善利：lābhā，利得、得益。大功德：suladdha，大收獲。梵行：

sabrahmacārī，同梵行者。 
77 慈身業：metta kāya-kamma。慈口業：metta vacī-kamma。慈意

業：mano-kamma。 

『我有善利、有大功德，謂我與如是梵行共行。』 

世尊！我常向彼梵行， 

行慈身業，見與不見，等無有異； 

行慈口業…[略]…行慈意業，見與不見，等無有異。 

世尊！我作是念： 

『我今寧可自捨己心，隨彼諸賢心。』 

世尊！我便自捨己心，隨彼諸賢心。 

世尊！我未曾有一不可心。 

世尊！如是，我常安隱，無有所乏。」 

3.4）三人禪修疑惑：見光見色，尋復滅  

[0536c11] 世尊歎曰： 

「善哉！善哉！阿那律陀！如是，汝等常共和合，安樂無

諍，一心一師，合一水乳， 

頗得人上之法而有差降安樂住止耶？」78 

 

[0536c13] 尊者阿那律陀白曰： 

「世尊！如是，我等常共和合，安樂無諍，一心一師，合一

水乳，得人上之法而有差降安樂住止。 

世尊！我等得光明便見色，彼見色光明尋79復滅。」80 

 
78 頗得人上之法而有差降安樂住止耶：…uttari-manussa-dhammā 

alam-ariya-ñāṇa-dassana-viseso adhigato phāsu-vihāro.  
79 尋：不久、隨即。 
80 我等得光明便見色，彼見色光明尋復滅：obhāsañceva sañjānāma 

dassanañca rūpānaṃ…. obhāso nacirasseva antaradhāyati 
dassanañca rūpānaṃ…. 

3.4.1）佛陀成佛前的經驗  

（1）心生疑患  

[0536c17] 世尊告曰： 

「阿那律陀！汝等不達此相，謂相得光明而見色者，彼見色

光明尋復滅。 

阿那律陀！我本未得覺無上正真道時81，亦得光明而見色，

彼見色光明尋復滅。 

阿那律陀！我作是念： 

『我心中有何患，令我失定而滅眼； 

眼滅已，我本所得光明而見色，彼見色光明尋復滅？』 

阿那律陀！我行精勤無懈怠，身止住，有正念正智，無有愚

癡，得定，一心。 

阿那律陀！我作是念： 

『我行精勤無懈怠，身止住，有正念正智，無有愚癡，得

定，一心，若世中無道82，我可見可知彼耶？』 

我心中生此疑患83。 

因此疑患故，便失定而滅眼， 

眼滅已，我本所得光明而見色，彼見色光明尋復滅。 

 

阿那律陀！我今要當作是念：『我心中不生疑患。』 

 
81 我本未得覺無上正真道時：Ahampi sudaṃ pubbeva sambodhā 

anabhisambuddho bodhisattova samāno，「在我等正覺之前，尚未

圓滿覺悟的菩提薩埵時…」 
82 道【大】，是【宋】【元】【明】。 
83 疑：vicikicchā，懷疑。 

阿那律陀！我欲不起此患故， 

便在遠離獨住，心無放逸，修行精懃。 

因在遠離獨住，心無放逸，修行精勤故， 

便得光明而見色，彼見色光明尋復滅。 

（2）心生無念患  

[0537a06] 「阿那律陀！我復作是念： 

『我心中有何患，令我失定而滅眼； 

眼滅已，我本所得光明而見色，彼見色光明尋復滅？』 

阿那律陀！我復作是念： 

『我心中生無念患84。 

因此無念患故，便失定而滅眼， 

眼滅已，我本所得光明而見色，彼見色光明尋復滅。』 

阿那律陀！我今要當作是念： 

『我心中不生疑患，亦不生無念患。』 

阿那律陀！我欲不起此患故， 

便在遠離獨住，心無放逸，修行精勤。 

因在遠離獨住，心無放逸，修行精勤故， 

便得光明而見色，彼見色光明尋復滅。 

（3）生身病想患  

[0537a17] 「阿那律陀！我復作是念： 

『我心中有何患，令我失定而滅眼， 

 
84 無念：amanasikāra，無作意。 

眼滅已，我本所得光明而見色，彼見色光明尋復滅？』 

阿那律陀！我復作是念： 

『我心中生身病想患。 

因此身病想患故，便失定而滅眼， 

眼滅已，我本所得光明而見色，彼見色光明尋復滅。』 

阿那律陀！我今要當作是念： 

『我心中不生疑患，不生無念患，亦不生身病想患。』 

阿那律陀！我欲不起此患故， 

便在遠離獨住，心無放逸，修行精勤。 

因在遠離獨住，心無放逸，修行精勤故， 

便得光明而見色，彼見色光明尋復滅。 

（4）生睡眠患  

[0537a28] 「阿那律陀！我復作是念： 

『我心中有何患，令我失定而滅眼， 

眼滅已，我本所得光明而見色，彼見色光明尋復滅？』 

阿那律陀！我復作是念： 

『我心中生睡眠患85。 

因此睡眠患故，便失定而滅眼， 

眼滅已，我本所得光明而見色，彼見色光明尋復滅。』 

 

阿那律陀！我今要當作是念： 

『我心中不生疑患，不生無念患，不生身病想患，亦不生睡

 
85 睡眠：thina-middha， 

眠患。』 

阿那律陀！我欲不起此患故， 

便在遠離獨住，心無放逸，修行精勤。 

因在遠離獨住，心無放逸，修行精勤故， 

便得光明而見色，彼見色光明尋復滅。 

（5）生過精勤患  

[0537b10] 「阿那律陀！我復作是念： 

『我心中有何患，令我失定而滅眼， 

眼滅已，我本所得光明而見色，彼見色光明尋復滅？』 

阿那律陀！我復作是念： 

『我心中生過精勤86患。 

因此過精勤患故，便失定而滅眼， 

眼滅已，我本所得光明而見色，彼見色光明尋復滅。』 

 

阿那律陀！猶如力士捉蠅太急，蠅即便死。 

如是，阿那律陀！我心中生過精勤患， 

因此過精勤患故，便失定而滅眼， 

眼滅已，我本所得光明而見色，彼見色光明尋復滅。 

 

阿那律陀！我今要當作是念： 

『我心中不生疑患，不生無念患，不生身病想患，不生睡眠

患，亦不生過精勤患。』 

 
86 過精勤：accâraddha-vīriya。 

阿那律陀！我欲不起此患故， 

便在遠離獨住，心無放逸，修行精勤。 

因在遠離獨住，心無放逸，修行精勤故， 

便得光明而見色，彼見色光明尋復滅。 

（6）生太懈怠患  

[0537b25] 「阿那律陀！我復作是念： 

『我心中有何患，令我失定而滅眼， 

眼滅已，我本所得光明而見色，彼見色光明尋復滅？』 

阿那律陀！我復作是念： 

『我心中生太懈怠87患。 

因此太懈怠患故，便失定而滅眼， 

眼滅已，我本所得光明而見色，彼見色光明尋復滅。』 

 

阿那律陀！猶如力士捉蠅太緩，蠅便飛去。 

阿那律陀！我心中生太懈怠患； 

因此太懈怠患故，便失定而滅眼， 

眼滅已，我本所得光明而見色，彼見色光明尋復滅。 

阿那律陀！我今要當作是念： 

『我心中不生疑患，不生無念患，不生身病想患，不生睡眠

患，不生太精勤患，亦不生太懈怠患。』 

阿那律陀！我欲不起此患故， 

便在遠離獨住，心無放逸，修行精勤。 

 
87 太懈怠：ati-līna-vīriya。 

因在遠離獨住，心無放逸，修行精勤故， 

便得光明而見色，彼見色光明尋復滅。 

（7）生恐怖患  

[0537c12] 「阿那律陀！我復作是念： 

『我心中有何患，令我失定而滅眼， 

眼滅已，我本所得光明而見色，彼見色光明尋復滅？』 

阿那律陀！我復作是念： 

『我心中生恐怖88患。 

因此恐怖患故，便失定而滅眼， 

眼滅已，我本所得光明而見色，彼見色光明尋復滅。』 

 

阿那律陀！猶如人行道，四方有怨賊來，彼人見已，畏懼恐

怖，舉身毛竪。 

如是，阿那律陀！我心中生恐怖患。 

因此恐怖患故，便失定而滅眼， 

眼滅已，我本所得光明而見色，彼見色光明尋復滅。 

 

阿那律陀！我今要當作是念： 

『我心中不生疑患，不生無念患，不生身病想患，不生睡眠

患，不生太89精勤患，不生太懈怠患，亦不生恐怖患。』 

阿那律陀！我欲不起此患故， 

便在遠離獨住，心無放逸，修行精勤。 

 
88 恐怖：chambhitatta。 
89 太【CB】【磧-CB】【宋】【元】【明】，大【大】。 

因在遠離獨住，心無放逸，修行精勤故， 

便得光明而見色，彼見色光明尋復滅。 

（8）生喜悅患  

[0537c29] 「阿那律陀！我復作是念： 

『我心中有何患，令我失定而滅眼， 

眼滅已，我本所得光明而見色，彼見色光明尋復滅？』 

阿那律陀！我復作是念： 

『我心中生喜悅患。 

因此喜悅患故，便失定而滅眼， 

眼滅已，我本所得光明而見色，彼見色光明尋復滅。』 

 

阿那律陀！猶若如人本求一寶藏，頓得四寶藏，彼見已，便

生悅歡喜。 

如是，阿那律陀！我心中生喜悅患； 

因此喜悅患故，便失定而滅眼， 

眼滅已，我本所得光明而見色，彼見色光明尋復滅。 

 

阿那律陀！我今要當作是念： 

『我心中不生疑患，不生無念患，不生身病想患，不生睡眠

患，不生太精勤患，不生太懈怠患，不生恐怖患，亦不生喜

悅患。』 

阿那律陀！我欲不起此患故， 

便在遠離獨住，心無放逸，修行精勤； 

因在遠離獨住，心無放逸，修行精勤故， 

便得光明而見色，彼見色光明尋復滅。 

（9）生自高心患  

[0538a17] 「阿那律陀！我復作是念： 

『我心中有何患，令我失定而滅眼， 

眼滅已，我本所得光明而見色，彼見色光明尋復滅？』 

阿那律陀！我復作是念： 

『我心中生自高心患。 

因此自高心患故，便失定而滅眼， 

眼滅已，我本所得光明而見色，彼見色光明尋復滅。』 

 

阿那律陀！我今要當作是念： 

『我心中不生疑患，不生無念患，不生身病想患，不生睡眠

患，不生太精勤患，不生太懈怠患，不生恐怖患，不生喜悅

患，亦不生自高心患。』 

阿那律陀！我欲不起此患故， 

便在遠離獨住，心無放逸，修行精勤。 

因在遠離獨住，心無放逸，修行精勤故， 

便得光明而見色，彼見色光明尋復滅。 

（10）生若干想患  

[0538b01] 「阿那律陀！我復作是念： 

『我心中有何患，令我失定而滅眼， 

眼滅已，我本所得光明而見色，彼見色光明尋復滅？』 

阿那律陀！我復作是念： 

『我心中生若干想90患。 

因此若干想患故，便失定而滅眼， 

眼滅已，我本所得光明而見色，彼見色光明尋復滅。』 

 

阿那律陀！我今要當作是念： 

『我心中不生疑患，不生無念患，不生身病想患， 

不生睡眠患，不生太精勤患，不生太懈怠患， 

不生恐怖患，不生喜悅患，不生自高心患，亦不生若干想

患。』 

阿那律陀！我欲不起此患故， 

便在遠離獨住，心無放逸，修行精勤。 

因在遠離獨住，心無放逸，修行精勤故， 

便得光明而見色，彼見色光明尋復滅。 

（11）生不觀色患  

[0538b15] 「阿那律陀！我復作是念： 

『我心中有何患，令我失定而滅眼， 

眼滅已，我本所得光明而見色，彼見色光明尋復滅？』 

阿那律陀！我復作是念： 

『我心中生不觀色患。 

因此不觀色患故，便失定而滅眼。 

眼滅已，我本所得光明而見色，彼見色光明尋復滅。』 

 
90 若干想：nānatta-saññā。 

阿那律陀！我今要當作是念： 

『我心中不生疑患，不生無念患，不生身病想患， 

不生睡眠患，不生太精勤患，不生太懈怠患， 

不生恐怖患，不生喜悅患，亦不生自高心患， 

不生若干想患，亦不生不觀色患。』 

 

阿那律陀！我欲不起此患故， 

便在遠離獨住，心無放逸，修行精勤。 

因在遠離獨住，心無放逸，修行精勤故，便得光明而見色。 

 

阿那律陀！若我心生疑患，彼得心清淨； 

…[略]…無念…身病想…睡眠…太精勤…太懈怠…恐怖…喜

悅…高心…生若干想… 

不觀色心患，彼得心清淨。」 

3.4.2）得心清淨已，修學三定  

[0538c02] 「阿那律陀！我復作是念： 

『我當修學三定， 

修學有覺有觀定91，  

修學無覺少觀定92， 

修學無覺無觀定93。』 

 
91 有覺有觀定：savitakka savicāra samādhi，有尋有伺三摩地。 
92 無覺少觀定：avitakka vicāra-matta samādhi，無尋唯伺三摩地。 
93 無覺無觀定：avitakka avicāra samādhi，無尋無伺三摩地。 

阿那律陀！我便修學三定，修學有覺有觀定，修學無覺少觀

定，修學無覺無觀定。 

（1）修學有覺有觀定…  

若我修學有覺有觀定者，心便順向無覺少觀定； 

如是，我必不失此智見。 

阿那律陀！如是，我知如是已，竟日、竟夜、竟日夜修學有

覺有觀定。 

阿那律陀！我爾時行此住止行。 

 

若我修學有覺有觀定者，心便順向無覺無觀定； 

如是，我必不失此智見。 

阿那律陀！如是，我知如是已，竟日、竟夜、竟日夜修學有

覺有觀定。 

阿那律陀！我爾時行此住止行。 

（2）修學無覺少觀定…  

[0538c14] 「阿那律陀！若我修學無覺少觀定者，心便順向

有覺有觀定94；如是，我必不失此智見。 

阿那律陀！如是，我知如是已，竟日、竟夜、竟日夜修學無

覺少觀定。 

阿那律陀！我爾時行此住止行95。 

 
94 定【大】，定阿那律陀我爾時行此住止行阿那律陀若我修學無覺少

觀定者心便順向有覺有觀定【宋】【元】【明】。 
95 行【大】，行阿那律陀【宋】【元】【明】。 

若我修學無覺少觀定者，心便順向無覺無觀定； 

如是，我必不失此智見。 

阿那律陀！如是，我知如是已，竟日、竟夜、竟日夜修學無

覺少觀定。 

阿那律陀！我爾時行此住止行。 

（3）修學無覺無觀定…  

[0538c23] 「阿那律陀！若我修學無覺無觀定者，心便順向

有覺有觀定；如是，我必不失此智見。 

阿那律陀！如是，我知如是已，竟日、竟夜、竟日夜修學無

覺無觀定。 

阿那律陀！我爾時行此住止行。 

 

若我修學無覺無觀定者，心便順向無覺少觀定； 

如是，我不失此智見。 

阿那律陀！如是，我知如是已，竟日、竟夜、竟日夜修學無

覺無觀定。 

阿那律陀！我爾時行此住止行。 

3.4.3）知光明和見色與否  

（1）知光明而不見色  

[0539a02] 「阿那律陀！有時我知光明而不見色。96 

阿那律陀！我作是念：『何因何緣知光明而不見色？』 

阿那律陀！我復作是念：『若我念97光明相，不念色相者，

爾時我知光明而不見色。』 

阿那律陀！如是，我知如是已，竟日、竟夜、竟日夜98知光

明而不見色。 

阿那律陀！我爾時行此住止行。 

（2）見色而不知光明  

阿那律陀！有時我見色而不知光明。 

阿那律陀！我作是念：『何因何緣我見色而不知光明？』 

阿那律陀！我復作是念：『若我念色相，不念光明相者，爾

時我知色而不知光明。』 

阿那律陀！如是，我知如是已，竟日、竟夜、竟日夜知色而

不知光明。 

阿那律陀！我爾時行此住止行。 

 
96 知光明：obhāsañhi kho sañjānāmi，我感知光明。不見色：na ca 

rūpāni passāmi，我不見色。 
97 念：manasi karoti，作意。 
98 竟日、竟夜、竟日夜：kevalampi rattiṃ, kevalampi divaṃ, 

kevalampi rattindivaṃ，整個夜晚，整個白天，整個日夜。 

（3）少知光明，亦少見色  

[0539a14] 「阿那律陀！有時我少知光明，亦少見色99。 

阿那律陀！我作是念：『何因何緣我少知光明，亦少見

色？』 

阿那律陀！我復作是念： 

『若我少入定，少入定故，少眼清淨100； 

少眼清淨故，我少知光明，亦少見色。』 

阿那律陀！如是，我知如是已，竟日、竟夜、竟日夜少知光

明，亦少見色。 

阿那律陀！爾時我行此住止行。 

（4）廣知光明，亦廣見色  

阿那律陀！有時我廣知光明，亦廣見色101。 

阿那律陀！我作是念：『何因何緣我廣知光明，亦廣見

色？』 

阿那律陀！我復作是念： 

『若我廣入定，廣入定故，廣眼清淨； 

廣眼清淨故，我廣知光明，亦廣見色。』 

 
99 少知光明，亦少見色：parittañ-c’eva obhāsaṃ sañjānāmi, parittāni 

ca rūpāni passāmi，我感知有限量的/少量的光明，我見有限量的/少

量的色。 
100 少入定故，少眼清淨：yasmiṃ kho me samaye paritto samādhi 

hoti, parittaṃ me tasmiṃ samaye cakkhu hoti，於任何時候我有有限

量的三摩地時，在那時候我的眼睛是有限量的。 
101 廣知光明，亦廣見色：appamāṇañ-c’eva obhāsaṃ sañjānāmi, 

appamāṇāni ca rūpāni passāmi，我感知無量光明，我亦見無量色。 

阿那律陀！如是，我知如是已，竟日、竟夜、竟日夜廣知光

明，亦廣見色。 

阿那律陀！爾時我行此住止行。 

3.4.4）結語  

[0539a28] 「阿那律陀！ 

若我心中生疑患，彼得心清淨； 

…[略]…無念…身病想…睡眠…太精勤…太懈怠…恐怖…喜

悅…高心…生若干想… 

不觀色心患，彼得心清淨。 

 

有覺有觀定修學極修學， 

無覺少觀定修學極修學， 

無覺無觀定修學極修學， 

一向定修學極修學， 

雜定修學極修學， 

少定修學極修學， 

廣無量定修學極修學。 

我生知見極明淨，趣向定住，精勤修道品：『生已盡，梵行

已立，所作已辦，不更受有』，知如真。 

阿那律陀！爾時我行此住止行。」 

 

[0539b08] 佛說如是。尊者阿那律陀、尊者難提、尊者金毘

羅聞佛所說，歡喜奉行。 

九、斷五下分結得漏盡或定力上昇 

《中阿含．205五下分結經》M. 64. (Mahā) Māluṅkya sutta 

1）鬘童子答佛問五下分結 

[0778c11] 我聞如是： 

一時，佛遊舍衛國，在勝林給孤獨園。 

 

[0778c12] 爾時，世尊告諸比丘：「我曾說五下分結102，汝

等受持耶？」諸比丘默然不答。 

 

[0778c13] 世尊復再三告諸比丘：「我曾說五下分結，汝等

受持耶？」諸比丘亦再三默然不答。 

 

[0778c15] 爾時，尊者鬘童子103在彼眾中。於是，尊者鬘童

子即從坐起，偏袒著衣，叉手向佛，白曰： 

「世尊曾說五下分結，我受持之。」 

 

[0778c18] 世尊問曰： 

「鬘童子！我曾說五下分結，汝受持耶？」 

 

 
102 五下分結：Pañc' orambhāgiyāni samyojanāni。 
103 鬘童子【大】，～Māluṅkyā-putta。 

[0778c19] 尊者鬘童子答曰： 

「世尊曾說[欲]104初下分結，是我受持； 

恚105…[略]…身見…戒取… 

疑，世尊說第五下分結，是我受持。」 

2）佛駁斥 

[0778c22] 世尊訶曰： 

「鬘童子！汝云何受持我說五下分結？ 

鬘童子！汝從何口受持我說五下分結耶？ 

鬘童子！非為眾多異學來，以嬰孩童子責數喻詰責汝耶？106 

鬘童子！嬰孩幼小，柔軟仰眠，意無欲想，況復欲心纏住

耶？然彼性使故，說欲使。 

鬘童子！嬰孩幼小，柔軟仰眠，無眾生想，況復恚心纏住

耶？然彼性使故，說恚使。 

鬘童子！嬰孩幼小，柔軟仰眠，無自身想，況復身見心纏住

耶？然彼性使故，說身見使。 

鬘童子！嬰孩幼小，柔軟仰眠，無有戒想，況復戒取心纏住

耶？然彼性使故，說戒取使。 

鬘童子！嬰孩幼小，柔軟仰眠，無有法想，況復疑心纏住

耶？然彼性使故，說疑使。 

鬘童子！非為眾多異學來，以此嬰孩童子責數喻詰責汝

 
104 初【大】，欲初【宋】【元】【明】。 
105 欲恚【大】，恚【聖】。恚，原為欲恚。 
106 非為眾多…詰責汝耶？：Nanu añña-titthiyā paribbājakā iminā 

taruṇūpamena upārambhena upārambhissanti? 

耶？」 

於是，尊者鬘童子為世尊面訶責已，內懷憂慼，低頭默然，

失辯無言，如有所伺。 

 

[0779a09] 彼時，世尊面前訶責鬘童子已，默然而住。爾

時，尊者阿難立世尊後，執扇扇佛。 

於是，尊者阿難叉手向佛，白曰： 

「世尊！今正是時。善逝！今正是時。 

若世尊為諸比丘說五下分結者，諸比丘從世尊聞已，善受善

持107。」 

 

[0779a14] 世尊告曰：「阿難！諦聽！善思念之！」 

[0779a15] 尊者阿難白曰：「唯然。當受教聽。」 

3）佛釋五下分結及度越方法 

3.1）欲…疑所纏…不知如真故成結 

[0779a15] 佛言： 

「阿難！或有一為欲所纏，欲心生已，不知捨如真； 

彼不知捨如真已，欲轉熾盛，不可制除，是下分結。 

阿難！或有一為恚所纏，恚心生已，不知捨如真； 

彼不知捨如真已，恚轉熾盛，不可制除，是下分結。 

阿難！或有一為身見所纏，身見心生已，不知捨如真； 

彼不知捨如真已，身見轉盛，不可制除，是下分結。 

 
107 善受善【大】，當善受【宋】【元】【明】。 



九、斷五下分結得漏盡或定力上昇 

-86- 

阿難！或有一為戒取所纏，戒取心生已，不知捨如真； 

彼不知捨如真已，戒取轉盛，不可制除，是下分結。 

阿難！或有一為疑所纏，疑心生已，不知捨如真； 

彼不知捨如真已，疑轉熾盛，不可制除，是下分結。 

3.2）依道、依跡，斷五下分結 

[0779a27] 「阿難！若依道、依跡108，斷五下分結； 

彼不依此道、不依此跡，斷五下分結者，終無是處。 

阿難！猶如有人欲得求實，為求實故，持斧入林，彼人見樹

成就根、莖、枝、葉及實，彼人不截根、莖，得實歸者，終

無是處。 

如是，阿難！若依道、依跡，斷五下分結； 

不依此道、不依此跡，斷五下分結者，終無是處。 

 

阿難！若依道、依跡，斷五下分結； 

彼依此道、依此跡，斷五下分結者，必有是處。 

阿難！猶如有人欲得求實109，為求實故，持斧入林，彼人見

樹成就根、莖、枝、葉及實，彼人截根、莖，得實歸者，必

有是處。 

如是，阿難！若依道、依跡，斷五下分結； 

依此道、依此跡，斷五下分結者，必有是處。 

 

 
108 道：magga；跡：paṭipada，向道。 
109 實：sāravant，核心、木髓、木心。 

[0779b12] 「阿難！依何道、依何跡，斷五下分結？ 

阿難！或有一不為欲所纏，若生欲纏，即知捨如真； 

彼知捨如真已，彼欲纏便滅。 

阿難！或有一不為恚所纏，若生恚纏，即知捨如真； 

彼知捨如真已，彼恚纏便滅。 

阿難！或有一不為身見所纏，若生身見纏，即知捨如真；彼

知捨如真已，彼身見纏便滅。 

阿難！或有一不為戒取所纏，若生戒取纏，即知捨如真；彼

知捨如真已，彼戒取便滅。 

阿難！或有一不為疑所纏，若生疑纏，即知捨如真； 

彼知捨如真已，彼疑纏便滅。 

阿難！依此道、依此跡，斷五下分結。 

 

[0779b24] 「阿難！猶恒伽河，其水溢岸。 

若有人來彼岸，有事欲得度河，彼作是念： 

『此恒伽河，其水溢岸，我於彼岸有事欲度，身無有力令我

安隱浮至彼岸。』 

阿難！當知彼人無力。 

如是，阿難！若有人覺、滅、涅槃，其心不向而不清淨，不

住解脫。阿難！當知此人如彼羸人無有力也。 

 

阿難！猶恒伽河，其水溢岸。 

若有人來彼岸，有事欲得度河，彼作是念： 

『此恒伽河，其水溢岸，我於彼岸有事欲度，身今有力令我

安隱浮至彼岸。』 

阿難！當知彼人有力。 

如是，阿難！若有人覺、滅、涅槃，心向清淨而住解脫。阿

難！當知此人如彼力人。 

3.2.1）依初禪…觀興衰…漏盡 或昇進 

[0779c07] 「阿難！猶如山水，甚深極廣，長流駛疾，多有

所漂，其中無船，亦無橋梁。 

或有人來彼岸，有事則便求度，彼求度時而作是念： 

『今此山水甚深極廣，長流駛疾，多有所漂，其中無船，亦

無橋梁而可度者。我於彼岸有事欲度，當以何方便令我安隱

至彼岸耶？』 

復作是念：『我今寧可於此岸邊收聚草木，縛作椑110栰，乘

之而度。』 

彼便岸邊收聚草木，縛作椑栰，乘之而度，安隱至彼。 

如是，阿難！若有比丘攀緣厭離，依於厭離，住於厭離，止

息身惡故，心入離、定故，離欲、離惡不善之法，有覺、有

觀，離生喜、樂，得初禪成就遊。 

彼依此處，觀覺興衰； 

彼依此處，觀覺興衰已，住彼必得漏盡； 

設住彼不得漏盡者，必當昇進得止息處。 

 
110 椑【大】，𥱼【宋】【元】【明】【聖】，後同。 

3.2.2）第二…四禪…觀興衰…漏盡 或昇進 

[0779c21] 「云何昇進得止息處？ 

彼覺、觀已息，內靖、一心，無覺、無觀，定生喜、樂，得

第二禪成就遊。 

彼依此處，觀覺興衰； 

彼依此處，觀覺興衰已，住彼必得漏盡； 

設住彼不得漏盡者，必當昇進得止息處。 

 

云何昇進得止息處？ 

彼離於喜欲，捨無求遊，正念正智而身覺樂。謂聖所說，聖

所捨、念、樂住室，得第三禪成就遊。 

彼依此處，觀覺興衰； 

彼依此處，觀覺興衰已，住彼必得漏盡； 

設住彼不得漏盡者，必當昇進得止息處。 

 

云何昇進得止息處？ 

彼樂滅、苦滅，喜、憂本已滅，不苦不樂、捨、念、清淨，

得第四禪成就遊。 

彼依此處，觀覺興衰； 

彼依此處，觀覺興衰已，住彼必得漏盡； 

設住彼不得漏盡者，必當昇進得止息處。 

3.2.3）空、識無量處…觀興衰…漏盡或昇進 

[0780a07] 「云何昇進得止息處？ 

彼度一切色想，滅有礙想，不念若干想，無量空，是無量處

111成就遊。 

彼依此處，觀覺興衰； 

彼依此處、觀覺興衰已，住彼必得漏盡； 

設住彼不得漏盡者，必當昇進得止息處。 

 

云何昇進得止息處？ 

彼度一切無量空處，無量識，是無量識處成就遊。 

彼依此處，觀覺興衰； 

彼依此處，觀覺興衰已，住彼必得漏盡； 

設住彼不得漏盡者，必當昇進得止息處。 

3.2.4）無所有處…觀受無常…斷、捨…便般涅槃 

云何昇進得止息處？ 

彼度一切無量識處，無所有，無所有處成就遊。 

彼若有所覺，或樂或苦，或不苦不樂。 

彼觀此覺無常，觀興衰、觀無欲、觀滅、觀斷、觀捨。 

彼如是觀此覺無常，觀興衰、觀無欲、觀滅、觀斷、觀捨

已，便不受此世； 

不受此世已，便不恐怖； 

因不恐怖，便般涅槃：『生已盡，梵行已立，所作已辦，不

更受有』，知如真。 

 

 
111 無量處【大】，無量空處【聖】。 



佛說修道次第之五、六：證四禪那，得三明 2-2 

-91- 

[0780a23] 「猶去村不遠，有大芭蕉，若人持斧破芭蕉樹，

破作片，破為十分，或作百分。 

破為十分，或作百分已，便擗葉葉，不見彼節，況復實耶？ 

阿難！如是比丘若有所覺，或樂或苦，或不苦不樂，彼觀此

覺無常，觀興衰、觀無欲、觀滅、觀斷、觀捨。 

彼如是觀此覺無常，觀興衰、觀無欲、觀滅、觀斷、觀捨

已，便不受此世； 

不受此世已，便不恐怖； 

因不恐怖已，便般涅槃：『生已盡，梵行已立，所作已辦，

不更受有』，知如真。」 

3.3）有人得不得究竟盡 

[0780b04] 於是，尊者阿難叉手向佛，白曰： 

「世尊！甚奇！甚特！ 

世尊為諸比丘依依立依，說捨離漏，說過度漏， 

然諸比丘不速得無上，謂畢究竟盡。」 

 

[0780b07] 世尊告曰：「如是！阿難！如是！阿難！ 

甚奇！甚特！我為諸比丘依依、立依，說捨離漏，說過度

漏，然諸比丘不速得無上，謂畢究竟盡。 

所以者何？ 

人有勝如故，修道便有精麤， 

修道有精麤故，人便有勝如。 

阿難！是故我說人有勝如。」 

[0780b12] 佛說如是。尊者阿難及諸比丘，聞佛所說，歡喜

奉行。 

 

 

十、四種行禪者 熾盛與衰退 

《中阿含．176行禪經》-PN 

1）四種行禪者 

[0713c22] 我聞如是： 

一時，佛遊舍衛國，在勝林給孤獨園。 

 

[0713c23] 爾時，世尊告諸比丘： 

「世間真實有四種行禪者。云何為四？ 

或有行禪者熾盛而謂衰退，或有行禪者衰退而謂熾盛， 

或有行禪者衰退則知衰退如真，或有行禪者熾盛則知熾盛如

真。 

1.1）熾盛而謂衰退 

1.1.1）從初禪趣二禪…誤以為失定 

[0713c27] 「云何行禪者熾盛而謂衰退？ 

彼行禪者離欲、離惡不善之法，有覺、有觀，離生喜、樂，

得初禪成就遊。 

彼心修習正思，則從初禪趣第二禪，是勝息寂。 

彼行禪者便作是念： 

『我心離本相，更趣餘處，失初禪，滅定也。』 

彼行禪者不知如真：『我心修習正思，快樂息寂，則從初禪

趣第二禪，是勝息寂。』 

彼不知如真已，於如退轉，意便失定。 

如是，行禪者熾盛而謂衰退。 

1.1.2）從二禪趣三禪…誤以為失定 

[0714a06] 「復次，行禪者覺、觀已息，內靖、一心，無

覺、無觀，定生喜、樂，得第二禪成就遊。 

彼心修習正思，從第二禪趣第三禪，是勝息寂。 

彼行禪者便作是念： 

『我心離本相，更趣餘處，失第二禪，滅定也。』 

彼行禪者不知如真：『我心修習正思，快樂息寂，從第二禪

趣第三禪，是勝息寂。』 

彼不知如真已，於如退轉，意便失定。 

如是，行禪者熾盛而謂衰退。 

1.1.3）從三禪趣四禪…誤以為失定 

[0714a14] 「復次，行禪者離於喜欲，捨無求遊，正念正智

而身覺樂，謂聖所說、聖所捨、念、樂住室112，得第三禪成

就遊。 

彼心修習正思，從第三禪趣第四禪，是勝息寂。 

彼行禪者便作是念： 

 
112 室【大】，定【宋】【元】【明】。 

『我心離本相，更趣餘處，失第三禪，滅定也。』 

彼行禪者不知如真：『我心修習正思，快樂息寂，從第三禪

趣第四禪，是勝息寂。』 

彼不知如真已，於如退轉，意便失定。 

如是，行禪者熾盛而謂衰退。 

1.1.4）…趣無量空處…誤以為失定 

[0714a22] 「復次，行禪者樂滅、苦滅，喜、憂本已滅，不

苦不樂、捨、念、清淨，得第四禪成就遊。 

彼心修習正思，從第四禪趣無量空處，是勝息寂。 

彼行禪者便作是念： 

『我心離本相，更趣餘處，失第四禪，滅定也。』 

彼行禪者不知如真：『我心修習正思，快樂息寂，從第四禪

趣無量空處，是勝息寂。』 

彼不知如真已，於如退轉，意便失定。 

如是，行禪者熾盛而謂衰退。 

1.1.5）…趣無量識處…誤以為失定 

[0714b01] 「復次，行禪者度一切色想，滅有對想，不念若

干想，無量空，是無量空處成就遊。 

彼心修習正思，從無量空處趣無量識處，是勝息寂。 

彼行禪者便作是念： 

『我心離本相，更趣餘處，失無量空處，滅定也。』 

彼行禪者不知如真：『我心修習正思，快樂息寂，從無量空

處趣無量識處，是勝息寂。』 

彼不知如真已，於如退轉，意便失定。 

如是，行禪者熾盛而謂衰退。 

1.1.6）…趣無所有處…誤以為失定 

[0714b09] 「復次，行禪者度一切無量空處，無量識，是無

量識處成就遊。 

彼心修習正思，從無量識處趣無所有處，是勝息寂。 

彼行禪者便作是念： 

『我心離本相，更趣餘處，失無量識處，滅定也。』 

彼行禪者不知如真：『我心修習正思，快樂息寂，從無量識

處趣無所有處，是勝息寂。』 

彼不知如真已，於如退轉，意便失定。 

如是，行禪者熾盛而謂衰退。 

1.1.7）…趣非有想非無想處…誤以為失定 

[0714b17] 「復次，行禪者度一切無量識處，無所有，是無

所有處成就遊。 

彼心修習正思，從無所有處趣非有想非無想處，是勝息寂。 

彼行禪者便作是念： 

『我心離本相，更趣餘處，失無所有處，滅定也。』 

彼行禪者不知如真：『我心修習正思，快樂息寂，從無所有

處趣非有想非無想處，是勝息寂。』 

彼不知如真已，於如退轉，意便失定。 

如是，行禪者熾盛而謂衰退。 

1.2）衰退而謂熾盛 

1.2.1）證初禪…生餘小想…誤為趣二禪 

[0714b25] 「云何行禪者衰退而謂熾盛？ 

彼行禪者離欲、離惡不善之法，有覺、有觀，離生喜、樂，

得初禪成就遊。 

彼思餘小想，修習第二禪道。 

彼行禪者便作是念：『我心修習正思，快樂息寂，則從初禪

趣第二禪，是勝息寂。』 

彼行禪者不知如真：『寧可思厭相應想入初禪，不應思餘小

想入第二禪。』 

彼不知如真已，不覺彼心而便失定。 

如是，行禪者衰退而謂熾盛。 

1.2.2）證二禪… 

[0714c04] 「復次，行禪者覺、觀已息，內靖、一心，無

覺、無觀，定生喜、樂，得第二禪成就遊。 

彼思餘小想，修習第三禪道。 

彼行禪者便作是念：『我心修習正思，快樂息寂，從第二禪

趣第三禪，是勝息寂。』 

彼行禪者不知如真：『寧可思厭相應想入第二禪，不應思餘

小想入第三禪。』 

彼不知如真已，不覺彼心而便失定。 

如是，行禪者衰退而謂熾盛。 

1.2.3）證三禪… 

[0714c12] 「復次，行禪者離於喜欲，捨無求遊，正念正智

而身覺樂。謂聖所說、聖所捨、念、樂住室113，得第三禪成

就遊。 

彼思餘小想，修習第四禪道。 

彼行禪者便作是念：『我心修習正思，快樂息寂，從第三禪

趣第四禪，是勝息寂。』 

彼行禪者不知如真：『寧可思厭相應想入第三禪，不應思餘

小想入第四禪。』 

彼不知如真已，不覺彼心而便失定。 

如是，行禪者衰退而謂熾盛。 

1.2.4）證四禪… 

[0714c20] 「復次，行禪者樂滅、苦滅，喜、憂本已滅，不

苦不樂、捨、念、清淨，得第四禪成就遊。 

彼思餘小想，修習無量空處道。 

彼行禪者便作是念：『我心修習正思，快樂息寂，從第四禪

趣無量空處，是勝息寂。』 

彼行禪者不知如真：『寧可思厭相應想入第四禪，不應思餘

小想入無量空處。』 

彼不知如真已，不覺彼心而便失定。 

如是，行禪者衰退而謂熾盛。 

 
113 室【大】，空【宋】【元】【明】。 

1.2.5）證無量空處… 

[0714c28] 「復次，行禪者度一切色想，滅有對想，不念若

干想，無量空，是無量空處成就遊。 

彼思餘小想，修習無量識處道。 

彼行禪者便作是念：『我心修習正思，快樂息寂，從無量空

處趣無量識處，是勝息寂。』 

彼行禪者不知如真：『寧可思厭相應想入無量空處，不應思

餘小想入無量識處。』 

彼不知如真已，不覺彼心而便失定。 

如是，行禪者衰退而謂熾盛。 

1.2.6）證無量識處… 

[0715a07] 「復次，行禪者度一切無量空處，無量識處，是

無量識處成就遊。 

彼思餘小想，修習無所有處道。 

彼行禪者便作是念：『我心修習正思，快樂息寂，從無量識

處趣至無所有處，是勝息寂。』 

彼行禪者不知如真：『寧可思厭相應想入無量識處，不應思

餘小想入無所有處。』 

彼不知如真已，不覺彼心而便失定。 

如是，行禪者衰退而謂熾盛。 

1.2.7）證無所有處… 

[0715a15] 「復次，行禪者度一切無量識處，無所有，是無

所有處成就遊。 

彼思餘小想，修習非有想非無想處道。 

彼行禪者便作是念：『我心修習正思，快樂息寂，從無所有

處趣非有想非無想處，是勝息寂。』 

彼行禪者不知如真：『寧可思厭相應想入無所有處，不應思

餘小想入非有想非無想處。』 

彼不知如真已，不覺彼心而便失定。 

如是，行禪者衰退而謂熾盛。 

1.3）衰退則知衰退 

1.3.1）證非想非非想處…行無所有處相應念…知如真 

[0715a23] 「云何行禪者衰退則知衰退如真？ 

彼行禪者所行、所相、所標，度一切無所有處，非有想非無

想，是非有想非無想處成就遊。 

彼不受此行，不念此相、標，唯行無所有處相應念想本退

具。彼行禪者便作是念：『我心離本相，更趣餘處，失非有

想非無想處，滅定也。』 

彼知如真已，於如不退，意不失定。 

如是，行禪者衰退則知衰退如真。 

1.3.2）證無所有處… 

[0715b02] 「復次，行禪者所行、所相、所標，度一切無量

識處，無所有，是無所有處成就遊。 

彼不受此行，不念此相、標，唯行無量識處相應念想本所行

114。彼行禪者便作是念：『我心離本相，更趣餘處，失無所

有處，滅定也。』 

彼知如真已，於如不退，意不失定。 

如是，行禪者衰退則知衰退如真。 

1.3.3）證無量識處… 

[0715b08] 「復次，行禪者所行、所相、所標，度一切無量

空處，無量識，是無量識處成就遊。 

彼不受此行，不念此相、標，唯行無量空處相應念想本退

具。彼行禪者便作是念：『我心離本相，更趣餘處，失無量

識115處，滅定也。』 

彼知如真已，於如不退，意不失定。 

如是，行禪者衰退則知衰退如真。 

1.3.4）證無量空處… 

[0715b14] 「復次，行禪者所行、所相、所標，度一切色

想，滅有對想，不念若干想，無量空，是無量空處成就遊。 

彼不受此行，不念此相、標，唯行色樂相應念想本退具。彼

行禪者便作是念：『我心離本相，更趣餘處，失無量空處，

滅定也。』 

彼知如真已，於如不退，意不失定。 

如是，行禪者衰退則知衰退如真。 

 
114 所行【大】，退具【明】。 
115 識【CB】，空【大】。 

1.3.5）證四禪… 

[0715b21] 「復次，行禪者所行、所相、所標，樂滅、苦

滅，喜、憂本已滅，不苦不樂、捨、念、清淨，得第四禪成

就遊。 

彼不受此行，不念此相、標，唯行第三禪相應念想本退具。

彼行禪者便作是念：『我心離本相，更趣餘處，失第四禪，

滅定也。』 

彼知如真已，於如不退，意不失定。 

如是，行禪者衰退則知衰退如真。 

1.3.6）證三禪… 

[0715b28] 「復次，行禪者所行、所相、所標，離於喜欲，

捨無求遊，正念正智而身覺樂，謂聖所說、聖所捨、念、樂

住室，得第三禪成就遊。 

彼不受此行，不念此相、標，唯行第二禪相應念想本退具。

彼行禪者便作是念：『我心離本相，更趣餘處，失第三禪，

滅定也。』 

彼知如真已，於如不退，意不失定。 

如是，行禪者衰退則知衰退如真。 

1.3.7）證二禪… 

[0715c06] 「復次，行禪者所行、所相、所標，覺、觀已

息，內靖、一心，無覺、無觀，定生喜、樂，得第二禪成就

遊。 

彼不受此行，不念此相、標，唯行初禪相應念想本退具。彼

行禪者便作是念：『我心離本相，更趣餘處，失第二禪，滅

定也。』 

彼知如真已，於如不退，意不失定。 

如是，行禪者衰退則知衰退如真。 

1.3.8）證初禪… 

[0715c12] 「復次116，行禪者所行、所相、所標，離欲、離

惡不善之法，有覺、有觀，離生喜、樂，得初禪成就遊。 

彼不受此行，不念此相、標，唯行欲樂相應念想本退具。彼

行禪者便作是念：『我心離本相，更趣餘處，失初禪，滅定

也。』 

彼知如真已，於如不退，意不失定。 

如是，行禪者衰退則知衰退如真。 

1.4）熾盛則知熾盛 

1.4.1）得初禪…趣二禪…知如真 

[0715c19] 「云何行禪者熾盛則知熾盛如真？ 

彼行禪者離欲、離惡不善之法，有覺、有觀，離生喜、樂，

得初禪成就遊。 

彼心修習正思，快樂息寂，則從初禪趣第二禪，是勝息寂。 

彼行禪者便作是念：『我心修習正思，快樂息寂，則從初禪

趣第二禪，是勝息寂。』 

 
116 次【CB】【麗-CB】，此【大】。 

彼知如真已，便覺彼心而不失定。 

如是，行禪者熾盛則知熾盛如真。 

1.4.2）得二禪…趣三禪… 

[0715c26] 「復次，行禪者覺、觀已息，內靖、一心，無

覺、無觀，定生喜、樂，得第二禪成就遊。 

彼心修習正思，快樂息寂，從第二禪趣第三禪，是勝息寂。 

彼行禪者便作是念：『我心修習正思，快樂息寂，從第二禪

趣第三禪，是勝息寂。』 

彼知如真已，便覺彼心而不失定。 

如是，行禪者熾盛則知熾盛如真。 

1.4.3）得三禪…趣四禪… 

[0716a04] 「復次，行禪者離於喜欲，捨無求遊，正念正智

而身覺樂，謂聖所說、聖所捨、念、樂住室，得第三禪成就

遊。 

彼心修習正思，快樂息寂，從第三禪趣第四禪，是勝息寂。 

彼行禪者便作是念：『我心修習正思，快樂息寂，從第三禪

趣第四禪，是勝息寂。』 

彼知如真已，便覺彼心而不失定。 

如是，行禪者熾盛則知熾盛如真。 

1.4.4）得四禪…起無量空處… 

[0716a11] 「復次，行禪者樂滅、苦滅，喜、憂本已滅，不

苦不樂、捨、念、清淨，得第四禪成就遊。 

彼心修習正思，快樂息寂，從第四禪趣無量空處，是勝息

寂。 

彼行禪者便作是念：『我心修習正思，快樂息寂，從第四禪

趣無量空處，是勝息寂。』 

彼知如真已，便覺彼心而不失定。 

如是，行禪者熾盛則知熾盛如真。 

1.4.5）得無量空處…起無量識處… 

[0716a17] 「復次，行禪者度一切色想，滅有對想，不念若

干想，無量空，是無量空處成就遊。 

彼心修習正思，快樂息寂，從無量空處趣無量識處，是勝息

寂。 

彼行禪者便作是念：『我心修習正思，快樂息寂，從無量空

處趣無量識處，是勝息寂。』 

彼知如真已，便覺彼心而不失定。 

如是，行禪者熾盛則知熾盛如真。 

1.4.6）得無量識處…趣無所有處… 

[0716a24] 「復次，行禪者度一切無量空處，無量識，是無

量識處成就遊。 

彼心修習正思，快樂息寂，從無量識處趣無所有處，是勝息

寂。 

彼行禪者便作是念：『我心修習正思，快樂息寂，從無量識

處趣無所有處，是勝息寂。』 

彼知如真已，便覺彼心而不失定。 

如是，行禪者熾盛則知熾盛如真。 

1.4.7）得無所有處… 

[0716b02] 「復次，行禪者度一切無量識處，無所有，是無

所有處成就遊。 

彼心修習正思，快樂息寂，從無所有處趣非有想非無想處，

是勝息寂。 

彼行禪者便作是念：『我心修習正思，快樂息寂，從無所有

處趣非有想非無想處，是勝息寂。』 

彼知如真已，便覺彼心而不失定。 

如是，行禪者熾盛則知熾盛如真。 

 

世間實有是四種行禪者，因此故說。」 

 

[0716b10] 佛說如是。彼諸比丘聞佛所說，歡喜奉行。 

 

 

十一、入每一禪那四種狀況： 

《中阿含．177說經》-PN 

1）四種說經 

[0716b15] 我聞如是： 

一時，佛遊拘樓瘦，劒摩瑟曇拘樓都邑。 

[0716b16] 爾時，世尊告諸比丘： 

「我今當為汝等說法，初妙、中妙、竟亦妙，有義有文，具

足清淨，顯現梵行，名四種說經。 

如四種說經分別其義。 

諦聽！諦聽！善思念之，我今當說。」 

 

[0716b20] 時，諸比丘受教而聽。 

1.1）得初禪 四狀況 

1.1.1）不受行…唯行欲樂…知退 

[0716b20] 佛言：「云何四種說經分別其義？ 

若有比丘所行、所相、所標，離欲、離惡不善之法，有覺、

有觀，離生喜、樂，得初禪成就遊。 

彼不受此行，不念此相、標， 

唯行欲樂相應念想退轉具。 

彼比丘應當知： 

『我生此法，不住、不進，亦復不厭， 

我生此法而令我退，然我此定不得久住。』 

彼比丘應如是知。 

1.1.2）受行…一意…知住 

[0716b27] 「復次，比丘所行、所相、所標，離欲、離惡不

善之法，有覺、有觀，離生喜、樂，得初禪成就遊。 

彼受此行，念此相、標，立念如法，令住一意。 

彼比丘應當知： 

『我生此法，不退、不進，亦復不厭， 

我生此法能令我住，而我此定必得久住。』 

彼比丘應如是知。 

1.1.3）不受行…唯行二禪…知昇進 

[0716c03] 「復次，比丘所行、所相、所標， 

離欲、離惡不善之法，有覺、有觀，離生喜、樂，得初禪成

就遊。 

彼不受此行，不念此相、標， 

唯行第二禪相應念想昇進具。 

彼比丘應當知： 

『我生此法，不退、不住，亦復不厭， 

我生此法令我昇進，如是不久當得第二禪。』 

彼比丘應如是知。 

1.1.4）不受行…唯行滅息…知厭…漏盡 

[0716c09] 「復次，比丘所行、所相、所標，離欲、離惡不

善之法，有覺、有觀，離生喜、樂，得初離117成就遊。 

彼不受此行，不念此相、標， 

唯行滅息相應念想無欲具。 

彼比丘應當知： 

『我生此法，不退、不住，亦不昇進， 

 
117 離【大】，禪【宋】【元】【明】【聖】。 

我生此法能令我厭，如是不久當得漏盡。』 

彼比丘應如是知。 

1.2）得二禪 四狀況 

1.2.1）不受行…唯行初禪…知退 

[0716c15] 「復次，比丘所行、所相、所標，覺、觀已息，

內靖、一心，無覺、無觀，定生喜、樂，得第二禪成就遊。 

彼不受此行，不念此相、標， 

唯行初禪相應念想退轉具。 

彼比丘應當知： 

『我生此法，不住、不進，亦復不厭， 

我生此法而令我退，然我此定不得久住。』 

彼比丘應如是知。 

1.2.2）受行…一意…知住 

[0716c21] 「復次，比丘所行、所相、所標，覺、觀已息，

內靖、一心，無覺、無觀，定生喜、樂，得第二禪成就遊。 

彼受此行，念此相、標，立念如法，令住一意。 

彼比丘應當知： 

『我生此法，不退、不進，亦復不厭， 

我生此法能令我住，而我此定必得久住。』 

彼比丘應如是知。 

1.2.3）不受行…唯行三禪…知昇進 

[0716c26] 「復次，比丘所行、所相、所標，覺、觀已息，

內靖、一心，無覺、無觀，定生喜、樂，得第二禪成就遊。 

彼不受此行，不念此相、標， 

唯行第三禪相應念想昇進具。 

彼比丘應當知： 

『我生此法，不退、不住，亦復不厭， 

我生此法令我昇進，如是不久當得第三禪。』 

彼比丘應如是知。 

1.2.4）不受行…唯行滅息…知厭…漏盡 

[0717a03] 「復次，比丘所行、所相、所標，覺、觀已息，

內靖、一心，無覺、無觀，定生喜、樂，得第二禪成就遊。 

彼不受此行，不念此相、標， 

唯行滅息相應念想無欲具。 

彼比丘應當知： 

『我生此法，不退、不住，亦不昇進， 

我生此法能令我厭，如是不久當得漏盡。』 

彼比丘應如是知。 

1.3）得三禪 四狀況 

1.3.1）不受行…唯行二禪…知退 

[0717a09] 「復次，比丘所行、所相、所標，離於喜欲，捨

無求遊，正念正智而身覺樂，謂聖所說、聖所捨、念、樂住

室，得第三禪成就遊。 

彼不受此行，不念此相、標， 

唯行第二禪相應念想退轉具。 

彼比丘應當知： 

『我生此法，不住、不進，亦復不厭， 

我生此法而令我退，然我此定不得久住。』 

彼比丘應如是知。 

1.3.2）受行…一意…知住 

[0717a16] 「復次，比丘所行、所相、所標，離於喜欲，捨

無求遊，正念正智而身覺樂，謂聖所說、聖所捨、念、樂住

室，得第三禪成就遊。 

彼受此行，念此相、標，立念如法，令住一意。 

彼比丘應當知： 

『我生此法，不退、不進，亦復不厭， 

我生此法能令我住，而我此定必得久住。』 

彼比丘應如是知。 

1.3.3）不受行…唯行四禪…知昇進 

[0717a22] 「復次，比丘所行、所相、所標，離於喜欲，捨

無求遊，正念正智而身覺樂，謂聖所說、聖所捨、念、樂住

室，得第三禪成就遊。 

彼不受此行，不念此相、標， 

唯行第四禪相應念想昇進具。 

彼比丘應當知： 

『我生此法，不退、不住，亦復不厭， 

我生此法令我昇進，如是不久當得第四禪。』 

彼比丘應如是知。 

1.3.4）不受行…唯行滅息…知厭…漏盡 

[0717a28] 「復次，比丘所行、所相，所標，離於喜欲，捨

無求遊，正念正智而身覺樂，謂聖所說、聖所捨、念、樂住

室，得第三禪成就遊。 

彼不受此行，不念此相、標， 

唯行滅息相應念想無欲具。 

彼比丘應當知： 

『我生此法，不退、不住，亦不昇進， 

我生此法能令我厭，如是不久當得漏盡。』 

彼比丘應如是知。 

1.4）得四禪 四狀況 

1.4.1）不受行…唯行三禪…知退 

[0717b06] 「復次，比丘所行、所相、所標，樂滅、苦滅，

喜、憂本已滅，不苦不樂、捨、念、清淨，得第四禪成就

遊。 

彼不受此行，不念此相、標， 

唯行第三禪相應念想退轉具。 

彼比丘應當知： 

『我生此法，不住、不進，亦復不厭， 

我生此法而令我退，然我此定不得久住。』 

彼比丘應如是知。 

1.4.2）受行…一意…知住 

[0717b12] 「復次，比丘所行、所相、所標，樂滅、苦滅，

喜、憂本已滅，不苦不樂、捨、念、清淨，得第四禪成就

遊。 

彼受此行，念此相、標，立念如法，令住一意。 

彼比丘應當知： 

『我生此法，不退、不進，亦復不厭， 

我生此法能令我住，而我此定必得久住。』 

彼比丘應如是知。 

1.4.3）不受行…唯行無量空處…知昇進 

[0717b18] 「復次，比丘所行、所相、所標，樂滅、苦滅，

喜、憂本已滅，不苦不樂、捨、念、清淨，得第四禪成就

遊。 

彼不受此行，不念此相、標， 

唯行無量空處相應念想昇進具。 

彼比丘應當知： 

『我生此法，不退、不住，亦復不厭， 

我生此法令我昇進，如是不久當得無量空處。』 

彼比丘應如是知。 

1.4.4）不受行…唯行滅息…知厭…漏盡 

[0717b24] 「復次，比丘所行、所相、所標，樂滅、苦滅，

喜、憂本已滅，不苦不樂、捨、念、清淨，得第四禪成就

遊。 

彼不受此行，不念此相、標， 

唯行滅息相應念想無欲具。 

彼比丘應當知： 

『我生此法，不退、不住，亦不昇進， 

我生此法能令我厭，如是不久當得漏盡。』 

彼比丘應如是知。 

1.5）得無量空處 

1.5.1）不受行…唯行色樂…知退 

[0717c01] 「復次，比丘所行、所相、所標，度一切色想，

滅有對想，不念若干想，無量空，是無量空處成就遊。 

彼不受此行，不念此相、標， 

唯行色樂相應念想退轉具。 

彼比丘應當知： 

『我生此法，不住、不進，亦復不厭， 

我生此法而令我退，然我此定不得久住。』 

彼比丘應如是知。 

1.5.2）受行…一意…知住 

[0717c07] 「復次，比丘所行、所相、所標，度一切色想，

滅有對想，不念若干想，無量空，是無量空處成就遊。 

彼受此行，念此相、標，立念如法，令住一意。 

彼比丘應當知： 

『我生此法，不退、不進，亦復不厭， 

我生此法能令我住，而我此定必得久住。』 

彼比丘應如是知。 

1.5.3）不受行…唯行無量識處…知昇進 

[0717c12] 「復次，比丘所行、所相、所標，度一切色想，

滅有對想，不念若干想，無量空，是無量空處成就遊。 

彼不受此行，不念此相、標， 

唯行無量識處相應念想昇進具。 

彼比丘應當知： 

『我生此法，不退、不住，亦復不厭， 

我生此法令我昇進，如是不久當得無量識處。』 

彼比丘應如是知。 

1.5.4）不受行…唯行滅息…知厭…漏盡 

[0717c19] 「復次，比丘所行、所相、所標，度一切色想，

滅有對想，不念若干想，無量空，是無量空處成就遊。 

彼不受此行，不念此相、標， 

唯行滅息相應念想無欲具。 

彼比丘應當知： 

『我生此法，不退、不住，亦不昇進， 

我生此法能令我厭，如是不久當得漏盡。』 

彼比丘應如是知。 

1.6）得無量識處 

1.6.1）不受行…唯行無量空處…知退 

[0717c25] 「復次，比丘所行、所相、所標，度一切無量空

處，無量識，是無量識處成就遊。 

彼不受此行，不念此相118、標， 

唯行無量空處相應念想退轉具。 

彼比丘應當知： 

『我生此法，不住、不進，亦復不厭， 

我生此法而令我退，然我此定不得久住。』 

彼比丘應如是知。 

1.6.2）受行…一意…知住 

[0718a01] 「復次，比丘所行、所相、所標，度一切無量空

處，無量識，是無量識處成就遊。 

彼受此行，念此相、標，立念如法，令住一意。 

彼比丘應當知： 

『我生此法，不退、不進，亦復不厭， 

我生此法能令我住，而我此定必得久住。』 

彼比丘應如是知。 

 
118 相【CB】，想【大】。 

1.6.3）不受行…唯行無所有處…知昇進 

[0718a07] 「復次，比丘所行、所相、所標，度一切無量空

處，無量識，是無量識處成就遊。 

彼不受此行，不念此相、標， 

唯行無所有處相應念想昇進具。 

彼比丘應當知： 

『我生此法，不退、不住，亦復不厭， 

我生此法令我昇進，如是不久當得無所有處。』 

彼比丘應如是知。 

1.6.4）不受行…唯行滅息…知厭…漏盡 

[0718a12] 「復次，比丘所行、所相、所標，度一切無量空

處，無量識，是無量識處成就遊。 

彼不受此行，不念此相、標， 

唯行滅息相應念想無欲具。 

彼比丘應當知： 

『我生此法，不退、不住，亦不昇進， 

我生此法能令我厭，如是不久當得漏盡。』 

彼比丘應如是知。 

1.7）得無所有處 

1.7.1）不受行…唯行無量空處…知退 

[0718a18] 「復次，比丘所行、所相、所標，度一切無量識

處，無所有，是無所有處成就遊。 

彼不受此行，不念此相、標， 

唯行無量識處相應念想退轉具。 

彼比丘應當知： 

『我生此法，不住、不進，亦復不厭， 

我生此法而令我退，然我此定不得久住。』 

彼比丘應如是知。 

1.7.2）受行…一意…知住 

[0718a24] 「復次，比丘所行、所相、所標，度一切無量識

處，無所有，是無所有處成就遊。 

彼受此行，念此相、標，立念如法，令住一意。 

彼比丘應當知： 

『我生此法，不退、不進，亦復不厭， 

我生此法能令我住，而我此定必得久住。』 

彼比丘應如是知。 

1.7.3）不受行…唯行非有想非無想處…知昇進 

[0718a29] 「復次，比丘所行、所相、所標，度一切無量識

處，無所有，是無所有處成就遊。 

彼不受此行，不念此相、標， 

唯行非有想非無想處相應念想昇進具。 

彼比丘應當知： 

『我生此法，不退、不住，亦復不厭， 

我生此法令我昇進，如是不久當得非有想非無想處。』 

彼比丘應如是知。 



十二、得禪定 不等同 得解脫 

-118- 

1.7.4）不受行…唯行厭…知厭…漏盡 

[0718b06] 「復次，比丘所行、所相、所標，度一切無量識

處，無所有，是無所有處成就遊。 

彼不受此行，不念此相、標，唯行厭相應念想無欲具。 

彼比丘應當知： 

『我生此法，不退、不住，亦不昇進， 

我生此法能令我厭，如是不久當得漏盡。』 

彼比丘應如是知。 

1.8）有想有知，齊是得知 

[0718b12] 「有想有知，齊是得知，乃至非有想非無想處行

餘第一有，行禪比丘者，從是起，當為彼說。」 

 

[0718b14] 佛說如是。彼諸比丘聞佛所說，歡喜奉行。 

 

 

十二、得禪定 不等同 得解脫 

《中阿含．168意行經》M. 120. Saṅkhāruppatti sutta. 

（巴利經言具備信戒聞施慧者能隨心所願投生人間剎帝利等四大階級，乃至四天王

天到無所有處天，最後證想受滅定者可以慧見後而得無漏心解脫慧解脫。） 

1）今生意所行，未來所生處 

[0700b26] 我聞如是： 

一時，佛遊舍衛國，在勝林給孤獨園。 

[0700b27] 爾時，世尊告諸比丘： 

「我今為汝說法，初妙、中妙、竟亦妙，有義有文，具足清

淨，顯現梵行，謂分別意行經，如意行生。119 

諦聽！諦聽！善思念之。」 

時，諸比丘受教而聽。 

1.1）證初禪…生梵身天中 

[0700c01] 佛言：「云何意行生？ 

若有比丘離欲，離惡不善之法， 

有覺、有觀，離生喜、樂，得初禪成就遊。 

彼此定樂欲住。 

彼此定樂欲住已，必有是處： 

住彼、樂彼，命終生梵身天中。 

諸梵身天者，生彼、住彼，受離生喜、樂； 

及比丘住此，入初禪，受離生喜、樂； 

此二離生喜、樂無有差別，二俱等等。 

所以者何？ 

先此行定，然後生彼。 

彼此定，如是修、如是習、如是廣布，生梵身天中。 

如是，意行生。 

 
119 意行生：saṅkhārupapatti < saṅkhāra + upapatti 

1.2）證二禪…生晃昱天中 

[0700c10] 「復次，比丘覺、觀已息，內靖、一心， 

無覺、無觀，定生喜、樂，得第二禪成就遊。 

彼此定樂欲住。 

彼此定樂欲住已，必有是處： 

住彼、樂彼，命終生晃昱天中。 

諸晃昱天者，生彼、住彼，受定生喜、樂； 

及比丘住此，入第二禪，受定生喜、樂； 

此二定生喜、樂無有差別，二俱等等。 

所以者何？ 

先此行定，然後生彼。 

彼此定，如是修、如是習、如是廣布，生晃昱天中。 

如是，意行生。 

1.3）證三禪…生遍淨天中 

[0700c18] 「復次，比丘離於喜欲，捨無求遊， 

正念正智而身覺樂，謂聖所說、聖所捨、念、樂住室，得第

三禪成就遊。 

彼此定樂欲住。 

彼此定樂欲住已，必有是處： 

住彼、樂彼，命終生遍淨天中。 

諸遍淨天者，生彼、住彼，受無喜樂； 

及比丘住此，入第三禪，受無喜樂； 

此二無喜樂無有差別，二俱等等。 

所以者何？ 

先此行定，然後生彼。 

彼此定，如是修、如是習、如是廣布，生遍淨天中。 

如是，意行生。 

1.4）證四禪…生果實天中 

[0700c27] 「復次，比丘樂滅、苦滅，喜、憂本已滅， 

不苦不樂、捨、念、清淨，得第四禪成就遊。 

彼此定樂欲住。 

彼此定樂欲住已，必有是處： 

住彼、樂彼，命終生果實天中。 

諸果實天者，生彼、住彼，受捨、念、清淨樂； 

及比丘住此，入第四禪，受捨、念、清淨樂； 

此二捨、念、清淨樂無有差別，二俱等等。 

所以者何？ 

先此行定，然後生彼。 

彼此定，如是修、如是習、如是廣布，生果實天中。 

如是，意行生。 

1.5）證無量空處…生無量空處天中 

[0701a06] 「復次，比丘度一切色想，滅有對120想， 

不念若干想，無量空，是無量空處成就遊。 

彼此定樂欲住。 

 
120 有對【大】，有礙【宋】【元】【明】【聖】。 

彼此定樂欲住已，必有是處： 

住彼、樂彼，命終生無量空處天中。 

諸無量空處天者，生彼、住彼，受無量空處想； 

及比丘住此，受無量空處想； 

此二無量空處想無有差別，二俱等等。 

所以者何？ 

先此行定，然後生彼。 

彼此定，如是修、如是習、如是廣布，生無量空處天中。如

是，意行生。 

1.6）證無量識處…生無量識處天中 

[0701a14] 「復次，比丘度無量空處，無量識，是無量識處

成就遊。彼此定樂欲住。 

彼此定樂欲住已，必有是處： 

住彼、樂彼，命終生無量識處天中。 

諸無量識處天者，生彼、住彼，受無量識處想； 

及比丘住此，受無量識處想； 

此二無量識處想無有差別，二俱等等。 

所以者何？ 

先此行定，然後生彼。 

彼此定，如是修、如是習、如是廣布，生無量識處天中。如

是，意行生。 

1.7）證無所有處…生無所有處天中 

[0701a22] 「復次，比丘度無量識處，無所有，是無所有處

成就遊。彼此定樂欲住。 

彼此定樂欲住已，必有是處： 

住彼、樂彼，命終生無所有處天中。 

諸無所有處天者，生彼、住彼，受無所有處想； 

及比丘住此，受無所有處想； 

此二無所有處想無有差別，二俱等等。 

所以者何？ 

先此行定，然後生彼。 

彼此定，如是修、如是習、如是廣布，生無所有處天中。如

是，意行生。 

1.8）證非有想非無想處…生非有想非無想處天中 

[0701b01] 「復次，比丘度一切無所有處想，非有想非無

想，是非有想非無想處成就遊。 

彼此定樂欲住。 

彼此定樂欲住已，必有是處： 

住彼、樂彼，命終生非有想非無想處天中。 

諸非有想非無想處天者，生彼、住彼，受非有想非無想處

想； 

及比丘住此，受非有想非無想處想； 

此二想無有差別，二俱等等。 

所以者何？ 

先此行121定，然後生彼。 

彼此定，如是修、如是習、如是廣布，生非有想非無想處天

中。如是，意行生。 

1.9）想知滅身觸…以慧見諸漏盡斷智 

[0701b11] 「復次，比丘度一切非有想非無想處，想知滅身

觸成就遊。 

慧見諸漏盡斷智，彼諸定中，此定說最第一、最大、最上、

最勝、最妙。 

猶如因牛有乳，因乳有酪，因酪有生酥， 

因生酥有熟酥，因熟酥有酥精， 

酥精者說最第一、最大、最上最勝、最妙。 

如是，彼諸定中，此定說最第一、最大、最上、最勝、最

妙；得此定、依此定、住此定已，不復受生老病死苦，是說

苦邊。」 

 

[0701b19] 佛說如是。彼諸比丘聞佛所說，歡喜奉行。 

 

 

 

 

 
121 此行【大】，行此【宋】【元】【明】。 

十三、真漏盡者如何知？如何見？ 

《中阿含．187說智經》M. 112. Chabbisodhana sutta. 

1）六問自宣言得漏盡者 

[0732a22] 我聞如是： 

一時，佛遊舍衛國，在勝林給孤獨園。 

1.1）真漏盡者如是知、見五盛陰 

[0732a23] 爾時，世尊告諸比丘： 

「若有比丘來向汝說已所得智122：『我生已盡，梵行已立，

所作已辦，不更受有』，知如真者， 

汝等聞之，當善然可，歡喜奉行。123 

 

善然可彼，歡喜奉行已，當復如是問彼比丘： 

『賢者！世尊說五盛陰124，色盛陰，覺、想、行、識盛陰。

賢者！云何知、云何見此五盛陰，得知無所受，漏盡心解脫

125耶？』 

 

 
122 說已所得智：aññaṃ byākaroti，宣說究竟智。 
123 參見《中 123．沙門二十億經》，尊者沙門二十億在佛前說得究竟

智。 
124 五盛陰：Pañca upādāna-kkhandhā，五取蘊。 
125 得知無所受，漏盡心解脫：anupādāya āsavehi cittaṃ vimuttaṃ，

心以無執取從諸漏得解脫。 

[0732a29] 「漏盡比丘得知梵行已立，法者應如是答： 

『諸賢！色盛陰非果、空虛、不可欲126、不恒有、不可倚、

變易法，我知如是。 

若於色盛陰有欲、有染、有著、有縛、縛著使者， 

彼盡、無欲、滅、息、止127，得知無所受，漏盡心解脫。 

 

如是，覺…[略]…想…行… 

 

識盛陰，非果、空虛、不可欲、不恒有、不可倚、變易法，

我知如是。 

若於識盛陰有欲、有染、有著、有縛、縛著使者， 

彼盡、無欲、滅、息、止，得知無所受，漏盡心解脫。 

 

諸賢！我如是知、如是見此五盛陰， 

得知無所受，漏盡心解脫。』 

漏盡比丘得知梵行已立，法者應如是答。 

1.2）真漏盡者如是知、見四食 

[0732b11] 「汝等聞之，當善然可，歡喜奉行。 

善然可彼，歡喜奉行已，當復如是問彼比丘： 

『賢者！世尊說四食，眾生以此得存長養。 

云何為四？ 

 
126 非果、空虛、不可欲：abala virāguna an-assāsika，無力、消散、

無舒適。 
127 盡、無欲、滅、息、止：khayā virāgā nirodhā cāgā paṭinissaggā，

斷盡、消散、滅盡、丟棄、棄絕。 

一曰摶食麤細，二曰更樂，三曰意念，四曰識也。 

賢者！云何知、云何見此四食，得知無所受，漏盡心解脫

耶？』 

 

[0732b17] 「漏盡比丘得知梵行已立，法者應如是答：『諸

賢！我於摶食，意不高不下，不倚不縛， 

不染不著，得解得脫，盡得解脫，心離顛倒： 

“生已盡，梵行已立，所作已辦，不更受有”，知如真。 

 

如是，更樂…[略]…意念… 

識食，不高不下，不倚不縛， 

不染不著，得解得脫，盡得解脫，心離顛倒： 

“生已盡，梵行已立，所作已辦，不更受有”，知如真。 

 

諸賢！我如是知，如是見此四食， 

得知無所受，漏盡心解脫。』 

漏盡比丘得知梵行已立，法者應如是答。 

1.3）真漏盡者如是知、見四說 

[0732b26] 「汝等聞之，當善然可，歡喜奉行。 

善然可彼，歡喜奉行已，當復如是問彼比丘： 

『賢者！世尊說四說。 

云何為四？一曰見見說，二曰聞聞說，三曰識識說，四曰知

知說。128 

賢者！云何知、云何見此四說，得知無所受，漏盡心解脫

耶？』 

 

[0732c02] 「漏盡比丘得知梵行已立，法者應如是答： 

『諸賢！我於見見說，不高不下，不倚不縛， 

不染不著，得解得脫，盡得解脫，心離顛倒： 

“生已盡，梵行已立，所作已辦，不更受有”，知如真。 

 

如是，聞聞…[略]…識識… 

知知說，不高不下，不倚不縛， 

不染不著，得解得脫，盡得解脫，心離顛倒： 

“生已盡，梵行已立，所作已辦，不更受有”，知如真。 

 

諸賢！我如是知、如是見此四說， 

得知無所受，漏盡心解脫。』 

漏盡比丘得知梵行已立，法者應如是答。 

1.4）真漏盡者如是知、見內六處 

[0732c12] 「汝等聞之，當善然可，歡喜奉行。 

善然可彼，歡喜奉行已，當復如是問彼比丘： 

『賢者！世尊說內六處，眼處，耳、鼻、舌、身、意處。 

 
128 見見說：Diṭṭhe diṭṭha-vāditā，於所見，說所見。聞聞說：sute 

suta-vāditā，於所聞，說所聞。識識說：mute muta-vāditā，於鼻、

舌、身所覺知的，說所覺知的。知知說：viññāte viññāta-vāditā，於

所識別的，說所識別的。 

賢者！云何知、云何見此內六處，得知無所受，漏盡心解脫

耶？』 

 

[0732c16] 「漏盡比丘得知梵行已立，法者應如是答： 

『諸賢！我於眼及眼識，眼識知法俱知，二法知已。 

諸賢！若眼及眼識，眼識知法，樂已盡， 

彼盡、無欲、滅、息、止，得知無所受，漏盡心解脫。 

 

如是，耳…[略]…鼻…舌…身… 

意及意識，意識知法俱知，二法知已。 

諸賢！若意及意識，意識知法，樂已盡， 

彼盡、無欲、滅、息、止，得知無所受，漏盡心解脫。 

 

諸賢！我如是知、如是見此內六處， 

得知無所受，漏盡心解脫。』 

漏盡比丘得知梵行已立，法者應如是答。 

1.5）真漏盡者如是知、見六界 

[0732c26] 「汝等聞之，當善然可，歡喜奉行。 

善然可彼，歡喜奉行已，當復如是問彼比丘： 

『賢者！世尊說六界：地界、水界、火界、風界、空界、識

界。 

賢者！云何知、云何見此六界，得知無所受，漏盡心解脫

耶？』 

[0733a01] 「漏盡比丘得知梵行已立，法者應如是答： 

『諸賢！我不見地界是我所，我非地界所，地界非是神。然

謂三受依地界住，識使所著。 

彼盡、無欲、滅、息、止，得知無所受，漏盡心解脫。 

 

如是，水…[略]…火…風…空… 

識界，非是我所，我非識界所，識界非是神。 

然謂三受依識界住，識使所著。 

彼盡、無欲、滅、息、止，得知無所受，漏盡心解脫。 

 

諸賢！我如是知、如是見此六界， 

得知無所受，漏盡心解脫。』 

漏盡比丘得知梵行已立，法者應如是答。 

1.6）真漏盡者如是知、見內身識…終不復生 

[0733a11] 「汝等聞之，當善然可，歡喜奉行。 

善然可彼，歡喜奉行已，當復如是問彼比丘： 

『賢者！云何知、云何見，此內身共有識及外諸相一切，

我、我作及慢使斷知129，拔絕根本，終不復生？』 

 
129 此內身共有識及外諸相一切，我、我作及慢使斷知：imasmiñca 

saviññāṇake kāye bahiddhā ca sabba-nimittesu ahaṃkāra-
mamaṃkāra-mānânusayā samūhatā。 

1.6.1）觀在家苦…出家… 

[0733a15] 「漏盡比丘得知梵行已立，法者應如是答： 

『諸賢！我本未出家學道時，厭生老病死、啼泣困苦、愁慼

憂悲，欲斷此大苦陰。 

諸賢！我厭患已而作是觀： 

『在家至狹，塵勞之處，出家學道，發露曠大。 

我今在家，為鎖所鎖，不得盡形壽淨修梵行。 

我寧可捨少財物及多財物，捨少親族及多親族， 

剃除鬚髮，著袈裟衣，至信、捨家、無家、學道。』 

諸賢！我於後時捨少財物及多財物，捨少親族及多親族，剃

除鬚髮，著袈裟衣，至信、捨家、無家、學道。 

諸賢！我出家學道，捨族相已， 

受比丘要，修習禁戒，守護從解脫， 

又復善攝威儀禮節，見纖介130罪，常懷畏怖，受持學要。 

1.6.2）離、斷殺…不與取…非梵行 

[0733a27] 「『諸賢！我離殺、斷殺， 

棄捨刀杖，有慚有愧，有慈悲心，饒益一切乃至蜫蟲，我於

殺生淨除其心。 

我離不與取、斷不與取， 

與而後取，樂於與取，常好布施，歡喜無恡，不望其報，我

於不與取淨除其心。 

諸賢！我離非梵行、斷非梵行， 

 
130 介【大】，芥【宋】【元】【明】。 

勤修梵行，精勤妙行，清淨無穢，離欲斷婬，我於非梵行淨

除其心。 

1.6.3）離、斷妄言…兩舌…粗言…綺語 

諸賢！我離妄言、斷於妄言， 

真諦言，樂真諦，住真諦，不移動，一切可信，不欺世間，

我於妄言淨除其心。 

諸賢！我離兩舌、斷於兩舌， 

行不兩舌，不破壞他，不此聞語彼，欲破壞此， 

不彼聞語此，欲破壞彼，離者欲合，合者歡喜， 

不作群黨，不樂群黨，不稱群黨，我於兩舌淨除其心。 

 

[0733b12] 「『諸賢！我離麤言、斷於麤言。 

若有所言，辭氣麤獷，惡聲逆耳，眾所不喜，眾所不愛，使

他苦惱，令不得定，斷如是言。 

若有所說，清和柔潤，順耳入心，可喜可愛，使他安樂，言

聲具了，不使人畏，令他得定，說如是言。 

我於麤言淨除其心。 

諸賢！我離綺語、斷綺語， 

時說、真說、法說、義說、止息說，樂止息諍事，順時得

宜，善教善呵，我於綺語淨除其心。 

1.6.4）離、斷治生…受寡婦…過中食 

諸賢！我離治生、斷於治生， 

棄捨稱量及斗斛，亦不受貨，不縛束人，不望折斗量，不以

小利侵欺於人，我於治生淨除其心。 

 

[0733b23] 「『諸賢！我離受寡婦、童女，斷受寡婦、童

女，我於受寡婦、童女淨除其心。 

諸賢！我離受奴婢，斷受奴婢，我於受奴婢淨除其心。 

諸賢！我離受象、馬、牛、羊，斷受象、馬、牛、羊，我於

受象、馬、牛、羊淨除其心。 

諸賢！我離受雞、猪，斷受雞、猪，我於受雞、猪淨除其

心。 

諸賢！我離受田業、店肆，斷受田業、店肆，我於受田業、

店肆淨除其心。 

諸賢！我離受生稻、麥、豆，斷受生稻、麥、豆，我於受生

稻、麥、豆淨除其心。 

諸賢！我離酒，斷酒，我於飲酒淨除其心。 

諸賢！我離高廣大床，斷高廣大床，我於高廣大床淨除其

心。 

諸賢！我離華鬘、瓔珞、塗香、脂粉，斷華鬘、瓔珞、塗

香、脂粉，我於花鬘、瓔珞、塗香、脂粉淨除其心。 

諸賢！我離歌舞倡伎及往觀聽，斷歌舞倡伎及往觀聽，我於

歌舞倡伎及往觀聽淨除其心。 

諸賢！我離受生色像寶，斷受生色像寶，我於受生色像寶淨

除其心。 

諸賢！我離過中食，斷過中食，一食、不夜食、學時食，我

於過中食淨除其心。 

1.6.5）知足、守諸根、正知出入 

[0733c13] 「『諸賢！我已成就此聖戒身， 

復行知足，衣取覆形，食取充軀，我所往處，衣鉢自隨，無

有顧戀。 

猶如鴈鳥與兩翅俱，飛翔空中，我亦如是。 

諸賢！我已成就此聖戒身及極知足， 

 

復守諸根，常念閉塞，念欲明達，守護念心，而得成就，恒

欲起意。 

若眼見色，然不受相，亦不味色。 

謂忿諍故，守護眼根；心中不生貪伺、憂慼、惡不善法，趣

向彼故，守護眼根。 

 

如是，耳…[略]…鼻…舌…身… 

若意知法，然不受相，亦不味法。 

謂忿諍故，守護意根；心中不生貪伺、憂慼、惡不善法，趣

向彼故，守護意根。 

 

諸賢！我已成就此聖戒身及極知足，聖護諸根， 

正知出入，善觀分別， 

屈伸低仰，儀容庠序，善著僧伽梨及諸衣鉢131，行住坐臥、

眠寤語默，皆正知之。 

1.6.6）獨住遠離…除五障…得四禪 

[0733c27] 「『諸賢！我已成就此聖戒身及極知足， 

亦成就聖132護諸根，得正知出入， 

獨住遠離在無事處， 

或至樹下、空安靖處、山巖石室、露地穰𧂐， 

或至林中，或在塜間。 

諸賢！我已在無事處，或至樹下、空安靖處， 

敷尼師檀，結跏趺坐，正身正願，及念不向；133 

斷除貪伺134，心無有諍。 

見他財物、諸生活具，不起貪伺，欲令我得。 

我於貪伺淨除其心。 

 

如是，瞋恚…[略]…睡眠…調悔…135 

斷疑度惑136，於諸善法無有猶豫。 

我於疑惑淨除其心。 

 

131 僧伽梨及諸衣鉢：saṅghāṭi-patta-cīvara。 
132 聖【CB】【麗-CB】，聖戒【大】。 
133 正身正願，及念不向：ujuṃ kāyaṃ paṇidhāya parimukhaṃ satiṃ 

upaṭṭhapetvā，導直身體之後，提起正念在面前。 
134 貪伺：Abhijjhā。 
135 瞋恚：Byāpādapa-dosa，憎恚。睡眠：Thina-middha，怠惰與遲

滯。調悔：Uddhacca-kukkucca，煩躁與懊悔。 
136 斷疑度惑：Vicikicchaṃ pahāya tiṇṇa-vicikiccho。 

諸賢！我已斷此五蓋──心穢、慧羸── 

離欲、離惡不善之法…至…得第四禪成就遊。 

諸賢！我已得如是定心137，清淨、無穢、無煩、柔軟、善

住、得不動心，趣向漏盡通智作證。 

1.6.7）得漏盡 

[0734a12] 「『諸賢！我知此苦如真，知此苦習、知此苦

滅、知此苦滅道如真， 

知此漏、知此漏習、知此漏滅、知此漏滅道如真。 

彼如是知、如是見， 

欲漏心解脫，有漏、無明漏心解脫， 

解脫已便知解脫：“生已盡，梵行已立，所作已辦138，不更

受有”，知如真。 

 

諸賢！我如是知、如是見，內身有識及外諸相，一切我、我

行及慢使斷知，拔絕根本，終不復生。』 

漏盡比丘得知梵行已立，法者應如是答。 

2）問復問的原因 

[0734a20] 「汝等聞之，當善然可，歡喜奉行。 

善然可彼，歡喜奉行已，當復如是語彼比丘： 

『賢者！初說我等已可意歡喜， 

 
137 定心：samāhita citta，凝聚的心、入定的心。 
138 辦【CB】【麗-CB】【磧乙-CB】，辨【大】。 

然我等欲從賢者上復上，求智慧應答辯才， 

以是故我等從賢者問復問耳。』」 

 

[0734a24] 佛說如是。彼諸比丘聞佛所說，歡喜奉行。 

